CONGREGATIO GENERALIS XVI
10 novembris 1962

Excmus P. D. PericLEs FELICI, secretarius generalis:

Praeest hodiernae congregationi generali em.mus ac rev.mus D. card.
Ernestus Ruffini, arch. Panormitanus.

Loqui petierunt circa cap. IV constitutionis de sacra Liturgia exc.mi
Domini: Iacobus Flores, ep. Barbastrensis in Hispania; Fidelis Garcia,
ep. tit. Sululitanus in Hispania; Caesar Vielmo, vic. ap. Aysenensis
in Chile; rev.mus Dominus Ioannes Prou, abbas Solesmensis, sup.
generalis Congregationis Gallicae O.S.B.; exc.mi Domini: Ioseph Reuss,
ep. tit. Sinopenus in Germania; Renatus Ioseph Piérard, ep. Catalaunen-
sis in Gallia; Raphael Garcia de Castro, arch. Granatensis in Hispania;
Michaél Gonzi, arch. Melitensis in Malta; Stephanus Leven, ep. aux.
S. Antonii in Statibus Foederatis Americae Septemtrionalis; Gabriel
Garrone, arch. Tolosanus in Gallia; Ioseph Marling, ep. Civitatis Jeffer-
soniensis in Statibus Unitis Americae Septemtirionalis; Aemilius Gua-
no, ep. Liburnensis in Italia; Anicetus Fernandez, sup. generalis O.P.;
Aloisius Carli, ep. Signinus in Italia; Bernardus Yago, arch. Abidja-
nensis in Africa Occidentali; Joseph Souto, ep. Palentinus in Hispania;
Guillelmus Van Hees, sup. generalis Ordinis Sanctae Crucis; Em-
manuel Larrain, ep. Talcensis in Chile; Victorius M, Costantini, ep.
Suessanus in Italia; Armandus Fares, arch. Catacensis in Italia; Michaél
Doumith, ep. Sarbensis Maronitarum; Stanislaus Lokuang, ep. Taina-
nensis in Sinis; Ioannes Emmanuel Gonzdlez Arbeldez, arch. tit. Oxy-
rynchitanus; Hermenegildus Florit, arch. Florentinus in Italia; Ianua-
rius Prata, ep. aux. Pacensis in Bolivia; Leo Olano, ep. tit. Laginensis;
Marianus Oscoz, sup. generalis Camaldulensium; Toseph Kiwanuka,
arch. Rubagaénsis in Uganda; Aemilius De Smedt, ep. Brugensis in Bel-
gio; Emmanuel Llopis, ep. Cauriensis in Iispania; Iulianus Adrover,
sup. generalis Clericorum Regularium.

Praeses card. RUFFINT:

Clarissimos Observatores alloqui non solemus, qui in nostro Con-
cilio observatores tantum sunt, sed plurimam salutem eis tota cogita-
tione cotidie dicere intendimus,

Praeceptum de plausu in disceptationibus conciliaribus penitus vi-
tando plures exc.mi Patres, maxime qui partem extremam huius sacrae
aulae occupant, fortasse non audierunt. Proinde, elatiore et clariore voce
nunc repeto: Omnes abstineant, perdurantibus disceptationibus, vel di-
sceptationibus absolutis, a plausu manifestando. Rationes quibus id
pracceptum innititur multae sunt. Una sufficiat: si plausus permitte-
rentur, permittendae quoque essent explosiones eorum qui dictis non
assentiuntur. Quod quidem deplorandas factiones crearet. Insuper ob-
secro, ut in disceptationibus ipsis, omnibus Patribus, nemini excepto,
summa pariter reverentia exhibeatur, Atque diligenter cavendum est,
ne obtrectetur quocumque modo iis qui in Sacra Curia Romana variis
officiis funguntur. Ipsi enim nihil umquam decernunt suo iudicio vel
sua voluntate, sed semper admirabili fidelitate mandatis Summi Pontificis
obsequentes in cunctis negotiis quae gerunt ab em.mis et exc.mis Do-
minis Vicarii Tesu Christi adiutoribus quasi manu ducuntur.

Nune incipimus disceptationes. Plus quam 50 petierunt facultatem
loquendi. Hodie contenti erimus si loquentur saltem 30.

1
Exc.mus P. D. TACOBUS FLORES MARTIN

Episcopus Barbastrensis

Em.mi Principes, venerabiles Fratres,

Postquam verba plurium em.morum cardd. audivimus, speciatim
venerabilis card. Wyszyhski, iam fere wibil mibi restat dicendum, nisi
insistere in necessitate Officii divini, Vellem ut adderetur* post lin, 21,
pag. 183, haec: « Summi haec precatio habenda est ». Nihil enim prae-
stantius divina laude, nihil magis Deo gloriosum, nihil magis necessa-
rium et utile in vita pastorali, praeter celebrationem Eucharistiae, quae
omnibus liturgicis precibus antecellit. Nihil enim in re pastorali, sicut
et in aliis rebus spiritualibus,” sine lesu facere possumus. Ipse enim
dixit: Oportet semper orare et numquam deficere” Qratio est labor
pastoralis. Ideo Apostoli alebant: « Non est aequum * nos derelinquere
verbum Dei et ministrare mensis; nos vero orationi et verbo Dei instan-
tes erimus ». Bz guidem labor pastoralis universalis et socialis requirit
socialem Ecclesiae orationem. Et sacrum Officium divinum quoddam in-
comparabilis pulchritudinis poema efficit, ut ait Romanus Pontifex,
cuins ope dignas celebrat Dei laudes bominum familia a Christo Iesu
redempta. Est catholicum Ecclesiae afflatum.”

Dolendum sane esset et lacrimis lugendum si nos episcopi, aut sa-
cerdotes nostri, in minore existimatione et valore orationem haberemus
et nostram « totam vitam » — sunt etiam verba Romani Pontificis © —
« crebra precatione tamquam suavi rore perfundere non curaremus »,
ut in sua humanissima littera pastorali.”

Exercitum constituimus 260.000 sacerdotum, 130.000° religioso-
rum, milia millium et biscentum mille sororum, cuiusvis gentis, cuinsvis
ritus, cuinsvis linguae,” qui omnes preces officiales Feclesiae in unione
cum Christo pro omnibus populis *° ad Deum admovemus. Si precatio
nostra tamquam clamor sanguinis Iesu, melius clamantis quam Abel,
ad cor Del pertingeret, guanta malg vitaremus! ™'

S. Toannes a Cruce monet nos: maius bonum pro Ecclesia et ani-
mabus facturos oratione quam actione; et ipse Summus Pontifex no-
ster edixit die 27 mensis februarii plus tribuendum esse actioni interiori
quam exteriori, est enim Inefficax omne opus quod non procedit ex gra-
tia Dei, quae per orationem obtinetur. Quando Petrus servabatur in
carcere, oratio fiebat sine intermissione ' ab Ecclesia ad Deum pro eo
et liberatus est .. Quot in plagis mund; hodie Petrus et Ecclesia in
carcere est et in tormentis! Ergo™ Officium divinum digne, attente ac
devote recitatum tamquam verus, necessarius et obligatorius labor apo-
stolicus habendus est ...

Attamen multum laborandum est, et fatigari debemus ex itinere,
oves quaerentes perditas, et..."” super humeros nostros portare decbe-
mus. Sed " sine oratione et sine unione cum Christo labor noster est
inanis ...:"* per totam noctem laborantes nihil cepimus .

Ad n. 68, pag. 185, credo addendum:*" Cum vero laus Dei et inter-
pellatio pro totius mundi necessitatibus, finis primarius Officii divini,
in hoc tendat secundo loco, ut simul sanctificatio diei naturalis sit, cur-
sus horarum ita instauretur, ut « Horis » veritas reddatur.

Attamen cum adamussim in vita pastorali difficile servetur ordo,
maneat obligatio suprema dicendi per diem totum Officium.

Hora Matutina indolem nocturnae laudis retineat, horae Laudum
precationis matutinae, horae minores sanctificationis laboris per diem;
Vesperae sint vespertina oratio, et Completorium ultima diei precatio.

Ita vero ordinentur, ut Matutinum sit unius nocturni cum tribus
psalmis, sed cum abundantiore lectione S. Scripturarum, Sanctorum Pa.
trum et de homilia vel de vitis Sanctorum et Martyrum memoriis. Haec
omnia seligantur et recognoscantur ita ut vere sint nutrimentum animae
sacerdotalis, sicut ceteroguin iam est in multis Officiis.® In Laudibus
addantur preces matutinales, quae ex Prima desumi poterunt, el sic
Primam supprimere possemus.”

Omnino retinendum n. 73 ), ut clerici omnes in maioribus consti-
tuti totum Officium recitare teneantur singulis diebus. Timeo ne horae
quadrantem vel dimidiam horam ab oratione velimus auferre, dum per
horas tempus perditur ...”" in televisione, in ludis, in conversationibus
vanis et inutilibus. Si finis Concilii est, ut saepissime edixit Summus
Pontifex, Fcclesiae renovatio et eius spiritualis splendor”® timeo ne
Officium nimis minnendo® non renovationem sed Ecclesiae sacerdo-
tum tepiditatem foveamus.®® Certe excusationem admittere debemus
pro diebus magni laboris pastoralis, sed retinenda ex se obligatio totius
Officii. Theologia moralis excusationes perpendit et explicat.”

In fine autem adderem, n. 78:* Cum Officium divinum sit proprie
Ecclesia orans, maximum opus quo Ecclesia Christi sponsa Deum lau-
dat, et ex hac unione cum Ecclesia et cum Christo haec precatio exau-
diatur pro sua reverentia, cum sit Ecclesiae officialis oratio et clamor
in favorem totius mundi necessitatum, magna..*’ omnium nostrum
responsabilitas in hoc opere perficiendo; cum ab hac oratione tanta
bona pendeant, tot mala vitari debeant, Sacrosanctum Concilium omnes
in Fcclesia orantes monet et obsecrat ut tam digne, attente, ac devote
Officium recitare curent, sive interna sive externa devotione, gquantum
divina maiestas requirit et Ecclesiae et animarum necessitas exigit ...*’

Ut autem hoc opus melius et petfectius fiat, servetur Instructio
Sacrae Congregationis de Seminariis, die 2 februarii a. 1945, qua sta-
tuitur ut Sacri Ephebaei alumni apte instruantur et de spiritu et sensu
Breviarii, de eius structura, de horarum et de hymnorum stylo et signi-
ficatione, de psalmorum excellentia et pia meditatione, de adminiculis
quibus asceticus usus et mysticus Breviarii iuvari potest . Dixi,

In textu scripto tradito: ' addendum videtur. % deest. # 1deo ipse
Tesus ait: Sine intermissione orate; oportet semper orare et nhunquam deficere,
quia « qui manet in me et ego in eo hic fert fructum multum ». * bonum.

5 deest. © deest. 7 paschali nos adhortatur Beatissimus Pontifex.  * 267.000
sacerdotum, 131.000.  ° deest.  '° et nomine Ecclesiae et populorum. ' hoc
fieret juxta dictum Beati Joannis ab Avila ut nostra precatione, melius quam pre-
catione Moysis et Eliae bella cessarent, finem haberent peccata et scandala, mala
omnia privata et publica, ut animae converterentur et populi. S. Maria Vianney

orabat et lacrimas fundebat et populus Ars ad dominum conversus est.  '* deest.
® ab angelo. 1 deest. 5 Ne cadamus in haeresim actionis. 1% super
humeros nostros ad Boni Pastoris ovile reducendas et. 17 et forte insomnes
noctes transigentes, attamen. 8 quia sine eo nihil potestis facere: et quando
non est Tesus, confiteri debemus: ' quia in oratione deficimus, 2 dica-
tur. 2! deest. 2% oratione e. g. Domine Deus omnipotens qui ad principium

huius diei nos pervenire fecisti etc. *3 utinam nunquam animae, ** deest.

2 guferendo.  %* ruinam producamus,  *7 deest.  ** Pro n. 78, pag. 188,

adderem aliqua: *® proinde.  *° Immo declarat hanc gravissimam moralem
obligationem non impleri si hoc Dei Opus, scienter ac volenter, negligenter fa-
clant. ®1 Necesse est, venerabiles Patres, ut Ecclesiam Dei omnino in Christo
aedificemus et renovemus, spiritu et vita Christi.

2

Excamus P. D. FIDELIS GARCIA MARTINEZ
Episcopus tit. Sululitanus

Venerabiles Patres conciliares,

Ad cap. 4 schematis constitutionis de sacra Liturgia, pag. 186, n. 71,
sub litt. ), sequentem eiusdem textus redactionem sex emendationem
Sacrosancto Concilio reverenter propono: « Lectiones Sacrae Scriptu-
rae, tam in Officio Divino, quam in Missa, praecipue, immo quam ma-
xime, ex Novo Testamento sumantur ».

Ratic. Audivimus heri ab uno ex em.mis Patribus maximam par-
tem nostri Officii Divini ex Vetere Testamento desumptam esse. Iam
vero libri Veteris Testamenti, tum historici, tum ipsi prophetici, immo
etiam aliqui Psalmi, prout in penultima congregatione gemerali alter
em.mus Pater oppottune notate fecit, sive aliquoties ob eorum veri
sensus difficilem intelligentiam, sive generatim « ob veteris oeconomiae
indolem incompletam, praesertim ad mores quod spectat », ut recte ani-
madvertitur in cap. III schematis dogmatici de fontibus revelationis,
pag. 16, linn, 10-12, ad populi nostri christiani, immo ipsorum cleri-
corum, spiritualem aedificationem minus conferre videntur; unde ex
ipsis illa tantummodo sumenda forent quae, vel dogma fundamentale
attingant, ut creationem mundi, existentiam et attributa unius veri
Dei, etc., aut ad futurum spectatumque humani generis Redemptorem
relationem habeant, vel quaedam selecta exempla contineant fidentiae
in Deum, patientiae, puritatis, caritatis in proximum, aliusve specialis
virtutis. Dixi.

 In textu scripto tradito: ' deest.

3

Exc.mus P, D, CAESAR VIELMO
Episcopus tit. Ariassensis, vic. ap. Aysenensis

Venerabiles Sacri Concilii Patres et carissimi in Christo Fratres,

His omnibus quae egregie a pluribus aliis Patribus iam dicta sunt,
non wisi hacc principia et normas de Breviarii Romani structura Sacro
buic Concilio humillime enuntigre cuperem. Quae vero ad ipsorum prin-
cipiorum minutiorem applicationem spectant, in scriptis exc.mo Do-
mino secretario generali tradam.’

Breviarium romanum, ut omnpium desideriis et conditionibus pro-
spiciatur, triplicis formae esse deberet: monasticum, scilicet, pro mo-
nachis et monialibus; commzune, nempe, pro clero saeculari et omnibus
aliis religiosis; pastorale, videlicet pro sacerdotibus saecularibus et re-
gularibus, dum pastorali ministetio arctius implicantur. Hae tres Bre-
viarii romani formae quoad nonnulla elementa discrepant seu sunt
dissimiles, sed quoad multa elementa convenire debent, seu sunt si-
miles.

Peculiaritates trium singularum Breviarii formarum sunt: Brevia-
rium romanum monasticum servare deberet divisionem in octo partes,
nempe Matutinum, Laudes, Primam et alias tres horas minores, Vespe-
ras, Completorium, Hoc Officium deberet a monachis et monialibus in-
tegre recitari in choro vel extra chorum.

Breviarium romanum commune, secumferens additiones et muta-
tiones quae singulis religiosis institutis propriae sunt, habere deberet
divisionem in octo, aut saltem in septem partes, nempe Matutinum cum
tribus Nocturnis in festis primae et secundae classis et uno tantum trium
psalmorum nocturno in ceteris omnibus diebus, Laudes, tres saltem ho-
ras minores (dempta scilicet fortasse hora quae vocatur Prima), Vespe-
ras, Completorium. Hoc Officium deberet a clero saeculari et regulari,
in choro vel extra, secundum proprias leges, integre recitari,

Breviarium romanum pastorale, quo (habitualiter quidem de venia
proprii episcopi vel proprii superioris maiotis religiosi, per modum ve-
rum actus juxta probatas theologiae moralis regulas) uti possunt sacer-
dotes omnes, saeculares et regulares, dum pastorali ministerio arctius
implicantur.

Breviarium istud pastorale posset duobus modis a supradicto Bre-
viario communi distingui, quatenus vel per aptas rubricas, vel per pa-
rentheses, vel per characterum typographicorum differentiam vel per

omissionem at relegationem ad peculiarem libellum separatum sed adiec-
tum, indicaret horas aut horarum partes, quae a pastoribus in recita-
tione omitti possunt, de vemia semper proprii Ordinarii vel superioris
maioris regularis” Ideoque, Breviarium istud pastorale esse posset bre-
vius ob possibilitatem et facultatem abbreviandi singulas horas, secus
posset esse’ brevius ob limitationem obligationis ad quasdam tantum
horas, quatenus praedicti sacerdotes obligarentur tantummodo ad reci-
tationem integri Matutini, Laudum, Vesperarum.

Breviarium autem in sua triplici forma, scilicet sive monastica sive
communi sive pastorali, multo perfectius quam nunc esse deberet, sci-
licet: quoad quorundam hymnorum emendationem, aliorum assumptio-
nem, nonnullorum ablationem; quoad emendationem latinam Psalmo-
rum ac totius Bibliae versionem, Vulgatam scilicet a mendis tantum ex-
purgatam; quoad Psalmorum accuratam selectionem ac distributionem;
quoad ordinatam et per plures annos distributam, amplissimam, sed
“selectissimam Bibliae, praesertim Novi Testamenti, copiam; quoad tex-
tum ex documentis Magisterii Ecclesiastici, Sanctorum Patrum et Doc-
torum, otientis et occidentis, accuratam selectionem, copiosiorem adhi-
bitionem, aptam distributionem; quoad lectionum historicarum emenda-
tionem, vel renovationem, vel expunctionem; quoad orationum de tem-
pore aut de sanctis accuratam emendationem, renovationem, aut abla-
tionem; quoad introductionem Symboli Apostolorum in loco congruo
et solemni, verbi gratia, circa finem Laudum, quae est hora resurrectio-
nis Domini; quoad ablationem ex Matutino, Prima, et Completorio, ora-
tionis Dominicae, fere integre sub secreto recitandae, et collocationem
eiusdem orationis Dominicae non in fine horarum minorum, sed in loco
solemniori, verbi gratia, circa finem Vesperarum, quae est solemnissima
inter omnes horas.

Breviarium romanum ergo in unaquaque ex his supradictis tribus
formis, esse deberet veluti « flos florum », sub respectu hymmnologico,
biblico, doctrinali, spirituali, historico, pastorali: uno verbo, omne con-
tinere deberet, quod in illis fontibus excelsius est. Tunc revera famulos
Dei minime gravabit, sed eorum mentem, cor, et opera petficiet et alet.
Quod Deus faxit! Dixi.

In textu scripio tradito: ' deest. % deest. 3 quatenus isti sacerdotes
in Matutino festorum primae et secundae classis, recitare possent vel unum tan-
tum nocturnum quem voluerint, vel tertiam totius matutini partem, e. g. solas
lectiones; in Laudibus et Vesperis recitare possent, respective, tres tantum psal-
mos; Horam quae Prima vocatur, possent omittere; in Tertia, Sexta, Nona, Com-
pletorio possent unum tantum, respective, psalmum recitare; ubique, omittere
possent hymnos et responsoria. Secus Breviarium istud pastorale esse posset,

Animadversiones qdditae:
Applicatio ad singulas boras.

1. Officium nocturnum.,

a) Quomodo vocandum. Certe eligendum est an hora ista vocanda sit « Ma-
tutinum » vel « Nocturnum », nam incongruum omnino videtur quod Matutinum
nocturno vel nocturnis constare dicatur: voces enim nox et mane inter se aliqua-
liter pugnant. Unde vel unum ex his duobus vocabulis eligendum, vel novum
confingendum: exempli gratia « Sacra lectio ». Si vero duae voces praecedentes,
scilicet « Matutinum » et « Nocturnum », serventur, clare in rubricis dicendum
esset has duas voces ideo adhuc usurpari quia haec Divini Officii hora vel sero
praccedenti vel nocte vel mane, pro posse, recitari potest aut deberet.

b) De totius Matutini structura generali, Praesertim cum agitur de Matu-
tini structura instauranda aut describenda, prae oculis habenda est superius in-
ducta Breviarii romani unicitas substantialis ac distinctio in tres formas, quae, cla-
ritatis gratia, vocari possent: Breviarium monasticum, Breviarium commune, Bre-
viarium pastorale. Ideoque:

In Breviario monastico, Matutinum semper tribus constare poterit nocturnis,
cum tribus psalmis et totidem lectionibus in unoquoque nocturno, vel alio modo
tuxta monasticam Ordinis Sancti Benedicti traditionem vel ad alios monasticos
Ordines aptationem.

In Breviario communi, Matutinum in sollemnitatibus aliisque primae et se-
cundae classis festis, tribus constare poterit nocturnis, cum tribus psalmis in
quolibet nocturno et una ampliori vel tribus consuetis lectionibus in unoquoque
nocturno; in ceteris omnibus festis et feriis, uno tantum constabit nocturno, cum
tribus selectis psalmis et tribus satis amplis lectionibus ut dicetur infra, suo loco.

In Breviario pastorgli, Matutinum in sollemnitatibus aliisque primae et se-
cundae classis festis vel tribus (ut supra) constare poterit nocturnis, facta tamen
potestate sacerdoti unum tantum quem voluerit ex eis recitandi (sicut nunc pro
Defunctorum Officio); vel uno nocturno, sicut in aliis festis et feriis inferioribus.
Magis consultum tamen videtur ut sacerdoti, etiam pastorali muneri implicato,
possibilitas detur, cum voluerit (verbi gratia tempore Exercitationum spiritua-
lium, vacationum, infirmitatis, devotionis etc.), in festis primae et secundae classis
tres nocturnos recitandi: quod non posset si in Breviario, aut in supplemento ad
Breviarium adiecto, eos non habetet.

¢) De Psalterio. Occasione Matutini, animadvertam quaedam de Psalterii
in Breviario adhibitione seu recitatione, quae certe refertur non ad Matutinum
tantum sed etiam ad omnes ceteras Horas. Salvo meliori iudicio, sincere dicam
me non plene intelligere cur qualibet hebdomada, vel bis in mense aut similiter,
debeat in Breviario universum Psalterium recitari, cum iste sacer liber plures
contineat psalmos, qui sub respectu vel doctrinali vel spirituali vel pastorali, non
admodum magni videntur esse momenti. Quod in primis intelligendum videtur de
quibusdam psalmis pure historicis vel qui cum Novi Testamenti spiritn minus
forte congruunt.

Si enim, omnibus fatentibus, in posterum plures omittendi erunt Divinae
Scripturae loci minoris momenti, rationem non video cur ab hac sapienti regula
excipiendi essent psalmi., Breviatium enim, in sua brevitate, ac sub omni respectu,
flos florum sit oportet, ut sacerdotem non gravare valeat sed elevare, Ex hac Matu-

‘tini necessaria instauratione, necessitas fluit accuratae psalmorum selectionis et
aptioris per totum Officium distributionis.

4} Quoad lectiones in genere: selectio et varietas. Solemnitates, ergo et
etiam omnia festa primae et secundae classis, ob rationes superius dictas, possent
novem lectiones adhuc complecii, plus minusve ut nunc, licet debitis emendatio-
nibus, seu mutationibus in melivs, inductis. E contra, festa alia ac feriae, fribus
tantum constare deberent lectionibus, beme selectis ac satis amplis, quarum prima
ex Divinis Scripturis, secunda ex Patribus vel Doctoribus vel Sanctorum historia,
tertia secumferret Evangelii lectionem eiusque commentarium seu homiliam Sancti
Patris vel Doctoris Ecclesiae.

e) Quoad lectiones in specie: de lectionibus biblicis. Duorum vel trium
annorum spatio, fote Antiqui et Novi Testamenti biblia, ordinatim, demptis tan-
tum locis quae sub respectu doctrinali vel pastorali minoris sunt momenti {genea-
logiae, numerorum computationes, proelia quaedam, elementa minus congrua) es-
set legenda.

Cum novus liber incipitur, parvis typis congrue recoli possent certi aut pro-
babilis auctoris nomen, tempus et circumstantiae compositionis, et forte etiam
summa omnino libri lineamenta, cum magis momentosis applicationibus doctrina-
libus et pastoralibus. -

Quoad bibliae versionem adhibendam, percuperem ut accurate, sed satis ex-
pedite, paretur nova latina versio, ita tamen confecta ut sincera Sancti Hieronymi
Vulgata ibi tantum emendetur seu mutetur ubi certe vel est erronea vel impet-
fecta: non enim consultum videtur ut versio Vulgata, tanto saeculorum usu com-
probata et super quam tot Ecclesiae opera fundantur, vel e medio tollatur vel quod
ab ea recedatur. In ipsa ergo essent peragendae tantummodo tales emendationes
quae comparari possent iis quae vulgo « rammendi » vocantur.

P Quoad lectiones in specie: de lectionibus Patrum et Doctorum. Sicut
singulis festis et feriis lectio Divinae Scripturae assignatur, ita singulis feriis adsi-
gnari deberet etiam lectio, aequalis amplitudinis ac supra, deprompta ex Patribus
et Dactoribus.

Quoad lectionem patristicam vel doctoralem haec criteria servari possent:
meliores editiones, sub respectu criticae textus, essent adhibendae; electio Patrum
ac Doctorum multo amplianda esset, ita ut assumatur maior Patrum ac Doctorum,
etiam Orientis, numerus; auctorum loci minus apti, attenta nostrotum temporum
mente {numerorum lusus, applicationes biblicae aliquatenus contortae, etc.) essent
removendi aut minime seligendi; saltem cum prima vice in Breviario sanctus qui-
dam Pater aut Doctor aut eorum liber introducitur, eo circiter modo esset proce-
dendum ac pro singulis Bibliae libris supra dictum est, Istae tamen notulae, semel
pro semper, velut in indice, adunari possent in fine Breviarii.

g) Quoad lectiones in specie: de lectionibus historicis Sanctorum. Suppo-
sita necessaria calendarii emendatione, scilicet expunctione multorum festorum
de Sanctis quae momentum pro universo romano ritu habere non videntur, lectio-
nes historicae adhuc setvandae accurate erunt revisioni et emendationi subiiciendae
aut noviter omnino conficiendae, ita ut illa tantum elementa serventur quae certa
videntur; quoad vero venerabiles traditiones, circa quas tamen ad solidam certitu-
dinem deveniri non potest, addenda esset dictio « ut traditur », « ut fertur » vel
quid simile,

b) Quoad leciiones in specie: de homiliis in Evangelium. Sicut singulis
festis diebus et feriis adest lectio Divinae Scripturae, et etiam, ut dictum est,
lectio doctrinalis aut historica, ita pariter quotidie esse deberet tertia lectio de ho-
milia in Evangelium. Etenim qualibet die aut celebratur festum de tempore vel
festum de sanctis, cum Evangelio proprio vel de communi et respectiva homilia;
aut officium fit de feria. Quando autem officium fit de feria, scilicet permultis die-
bus in anno, cur, sicut tempore Quadragesimae, non aderit deinceps ct propria
Missa et consequenter propria homilia in Divino Officio? Qua in lectione de homi-
lia seligenda et exhibenda, ea criteria adhiberi possent quae supra, sub numero f),
dicta sunt. Fortasse etiam Evangelium, in quod statim homilia legetur, recitare
posset integre et non tantum quoad priora verba cum formula « et reliqua ».

i) De Breviarii valore et efficacia. Hoc modo Breviarium, etiam solo Matu-
tino considerato, esset revera flos florum sub respectu doctrinali simul et histo-
rico, spirituali simul ac pastorali; er pietatem foveret atque pastorali ministerio
incrementum praeberet. Nec ut quid incongruum censeri deberet si Breviarium
iterum quatwor parva volumina complecteretur: contineret enim omne quod, peri-
torum iudicio, in Bibliis, Patribus, Doctoribus et hagiographia excelsius est!

2. Officium <« diurnum ».

a) Traditio servanda. Laudes, quatuor Horae Minores, Vesperae et Comple-
torium fere totaliter, ut dictum est, manere possent ut nunc, factis tamen necessa-
riis quibusdam emendationibus vel opportunis mutationibus.

b) Progressus faciendus. Inter emendationes certe recensendae sunt emen-
dationes quorumdam hymnorum, qui saeculorum decursu aliquantisper corrupti
fuerunt, Cum unusquisque hymnus saltem prima vice exhibetur, opportune parvis
typis indicabitur auctor certus aut probabilis et etiam compositionis tempus. Quae
omnia intelligenda sunt etiam de hymnis qui ad Matutinum recitantur. Hymni
autem minus apti expurgantur; alii reassumantur.

¢) Hypothetica abbreviatio. Si, non obstante Matutini decurtatione, Divi-
num Officium adhuc nimis longum videretur, suggerere quis forte posset quod,
saltem in Breviario pastorali, Laudes et Vesperae ad tres respective psalmos redu-
cantur, Prima supprimatur, aliae vero Horae Minores et Completorium ad unum
dumtaxat psalmum coarctentur, Tunc sacerdotes, qui adnituntur ut Divinum Off-
cium competentibus pro posse horis celebrent, simul et valde enutrientur et szi-
nime gravabuntur.

3. Symbolum Apostolorum et « Pater Noster ».

a) Symbolum. Incongruum videtur ut Symbolum Apostolorum nullibi am-
plius in Divino Officio recitetur: fortasse collocari posset ad Laudes, quae est
hora resurrectionis Domini, post repetitionem antiphonae ad « Benedictus » et
ante orationem (in choro, elata voce recitandum aut cantandum ab omnibus simul).

b) « Pater Noster ». Fortasse congruum est ut supprimatur usus recitandi
« Pater Noster » partim elata voce et patrtim secreto. Pariter congruum videtur,
quod omittatur recitatio Orationis Dominicae in Matutino, precibus, Prima et Com-
pletorio, et ei tribuatur locus et forma recitationis vere solemnis, in choro autem
cantu exsequendae. Forte potius quam in fine Horarum minorum, ut dicitur in
constitutione numero septuagesimo secundo, eius recitatio aut decantatio locanda
esset in Vesperis post repetitam antiphonam ad « Magnificat » et ante diei oratio-

nem. Quidquid sit, Orationi Domini semel locus vere conspicuus, et in choro forma
recitationis solemnis, tribuenda videntur,

Conclusio. Fortasse modus iste Divinum Officium universum instaurandi, esset
simul traditionalis et innovationibus prudenter favens.

4

Rev.mus P. D. IOANNES PROU
Superior generalis Congregationis Gallicae O.S.B.

Venerabiles Patres,

In prooemio cap. 4, lin. 26, post verbum « sequuntur » addendum
censeo " « de Officio Romano ». Plura etenim quae in subsequentibus ar-
ticulis de structura et elementis Officii statuuntur non valent nisi pro
Officio Romano, minime vero attingunt Officium aliorum rituum lati-
norum, verbi gratia, Officium monasticum ...”

De art. 69, linn. 16 et 17. Non tantum nomine proprio loquor,
sed etiam votum depromo cum Otrdinis Canonicorum Regularium La-
teranensium, tum Abbatum Confoederationis Ordinis Sancti Benedicti,
tum Sacri Ordinis Cisterciensis, tum Ordinis Cisterciensis strictioris ob-
servantiae, et ut opinor, ceterarum Congregationum canonialium et
monasticarum.

Nemini fugit quaestionem Psalterii latini in usu liturgico hodiernis
temporibus in FEcclesia agitatam esse. Aliunde nonnullis necessitas ap-
paret Psalterii unitatem in Liturgia latina restituendi. Ad hanc vero
unitatem instaurandam, u# iam dictusm est,’ non desunt validissima
adiumenta, quibus paulatim apparere valuit optima methodus ad anti-
quos textus Psalterii emendandos insequenda. Arduum opus strenuo
animo aggressi sunt, iubente Summo Pontifice Pio XII, eruditi Profes-
sores Pontificti Instituti Biblici. Postea criticas editiones Psalterii Ro-
mani, Gallicani, et iuxta Hebraeos curaverunt monachi Pontificiae Ab-
batiae S. Hieronymi in Urbe, qui etiam doctum volumen publici futis
fecerunt quod inscribitur Richesses et déficiences des anciens Psautiers
latins. Nupetrime tandem prodiit nova recensio Psalterii iuxta votum
Synodi Generalis Abbatum O.S.B. a Patre Weber edita.

Sicut S. Hieronymus in conficiendo Psalterio Gallicano translatio-
nem latinam iam existentem cotrexit, latinitatem antiquorum retinens,
ita hodie Psalterium Gallicanum emendari debet, ratione habita textus
primigenii, servando omnia ex antiquo Psalterio quae servari possunt
cum emendationibus famen * necessatiis, quae ..° semper in eadem
lingua, experientiam spiritualem christianorum spirante, faciendae sunt.

In casibus in quibus lectio septuaginta-viralis aeque probabilis est
ac lectio massoretica, textus Psalterii Gallicani utpote qui lectionem
traditionalem in Ecclesia praebeat, retinendus est. Omnes enim bene
norunt in sua Liturgia Ecclesiam latinam ab initio secutam esse tradi-
tionem et textum Septuaginta. Emendatio talibus principiis innixa nullo
modo impediret quominus textus intellectui perspicuus et facilis evadat.

Proinde, propono ut ultima periodus art. 69 praesentis schematis,
linn. 16 et 17, sic legatur: « Opus revisionis Psalterii, feliciter inchoa-
tum et laboriose prosecutum, ad finem perducatur, respectu habito chri-
stianae latinitatis, usus liturgici, necnon totius traditionis latinae Ec-
clesiae ».

De alio argumento nunc loquor. Optandum valde est, ut in sacra
Liturgia integrum Psalterium setvetur, non exceptis Psalmis sic dictis
imprecatoriis, qui sensu spirituali facilius intelligi possunt: aliter enim,
expungendae essent insuper illae partes sacrae Liturgiae, quae, ex novo
etiam Testamento excerptae, verbi gratia, ex Apocalypsi, ecadem quasi
loquela loquuntur, verbi gratia, in Antiphona ad Introitum de Communi
Martyrum « Intret »: « Vindica sanguinem Sanctorum tuorum qui ef-
fusus est ».

De art. 71, par. @), haec notanda sunt. Certe revisio cursus lectio-
num e Scriptura desumptarum necessaria est, et ita facienda, ut suppri-
mantur res lectae minoris momenti, quales sunt, verbi gratia, genealo-
giae; et introducantur partes quorumdam librorum hodie a Breviario
neglectorum, nempe Exodi et aliorum, necnon amplificetur locus Pro-
phetarum. Sed minus placet votum a quibusdam expressum, ut minua-
tur locus Veteris Testamenti in Officii lectionibus. Etenim, supra art. 38,
nobis promittitur pro dierum diversitate major copia lectionum in
Missa, in qua Missa® est locus, ab antiqua Romana traditione electus,
ad Novum Testamentum legendum, dum Vetus Testamentum in primo
nocturno Officii nocturni fuse legebatur ..." Standum ergo mihi videtur
ad id principium, ut nempe semel una eademque ratione cursus lectio-
num tum Missalis tum Breviarii Romani® harmonice reformetur, Alia
quae habebam dicenda, tradam exc.mo secretario generali...’ Dixi.

In textu scripto fradifo: ' addatur. ? vel ambrosianum etc. Art. 68 ¢),

linn. 8-10, non placet. Cum etenim indoles nocturnae laudis retineri debeat pro
matutino, minime expungantur formulae quae de nocte mentionem faciunt, licet
matutinum recitari valeat etiam extra horas noctis. Unde novus textus ita ponatur:
« Matutinum indolem nocturnae laudis retineat et, si nocturnis horis non dicitur,
in quantum fieri potest, extra chorum etiam, 2 vespere diei praecedentis usque ad
mane diei ipsius recitetur », * deest, * deest. ° tamen. & deest,
" Vide Ordinem Romanum 14 a M., Andrieu publicatum de cursu lectionum

saec. VII, in quo Epistolae Pauli et Evangelia currunt in Missa, dum libri Veteris
Testamenti currunt in nocturno, a Septuagesima cuiusque anni. Sed Missae feria-
les habebant lectiones proprias pro Fer. IV et VI, aliquando etiam sabbato.
¥ deest. ® art. 72 ¢): non placet quia, ut mihi videtur, recitatio Collectae
diei multum confert ut menti sacerdotis revocetur et praesens teneatur character
specialis temporis liturgici vel festivitatis hac die celebratae. Art. 73, lin. 23,
post ¢), addatur: « d) Ordinarii possunt suos subiectos, in particularibus adiunc-
tis, dispensare ab obligatione recitandi officium ». Ratio additionis: Faec additio
optanda videtur ad quietem conscientize quorundam sacerdotum procurandam.
Art. 77 ¢): lin. 13, post verba « si divinum officium una cum » verbis « fidelibus
laicis » substituantur verba « coetui fidelium laicorum ». Ratio mutationis: ne fa-
cilius et frequentius clerici una cum uno laico tantum hac facultate gaudeant.

Animadversiones additae:

Art. 74, lin. 26-29. Uliima sententia huius articuli non placet et deleatur,
Melius enim esset si solum Officium divinum proprie dictum wuf oratio publica
Ecclesiae consideraretur etiam si forsitan a laicis recitaretur. Insuper non videtur
cur ab Ecclesia dignitas specialis concederetur qualicumque parvo Officio, dum
pats Officii divini proprie dicti (e. g. Laudes et Vesperae) dici posset et etiam in
vernaculo, secundum art, 77, 4.

5

Exc.mus P, D. IOSEPH M. REUSS
Episcopus tit. Sinopenus, aux. Moguntinus

Venerabiles Patres,

Liceat mibi proponere quattuor emendationes.'

Emendatio 1. Schema wnobis propositum obligat capitula residen-
tialia recitandi Laudes et Vesperas in choro. Excipiantur, sic propono,
ea capitula, quorum canonici cooperatores episcopi in regimine dioe-
cesis sunt.’

Argumentum pro hac emendatione. Habentur capitula residentia-
lia, quorum canonici sunt simul tamquam consiliarii episcopales refe-
rentes aut decernentes in ordinariatu episcopali, ideoque pro his capi-
tulis talis obligatio chori impossibilis est.

Emendatio 2. Iuxta schema, monialibus et sodalibus institutorum
statuuym perfectionis, a proprio Ordinario, annuente S. Sede, concedi
potest ut in Officio recitando lingua vernacula utantur. Sed iam nunc
statuendum wmihi videtur, ut in recitatione Officii lingua vernacula
utantur.’

Argumentum pro hac emendatione. Paucis communitatibus exceptis,
istae moniales, necnon isti sodales, linguam latinam ignorant. Ideoque,
si in recitatione Officii lingua latina utuntur, multum quidem loquun-

tur, sed nihil intelligunt; tale autem multiloquium christianis alienum
sit (cfr. Mt. 6, 7).

Emendatio 3. Petit ut clerici choro non obligati in Officio divino
recitando generaliter, et non tantum speciali licentia obtenta, lingua
vernacula uti possint.'

Argumentum pro hac emendatione. Usus linguae vernaculae — et
hoc mihi videtur praecipuum argumentum —, ideo necessarius est, quia
nexus inter vitam spiritualem personalem et recitationem Breviarii om-
nino postulari debet. Vita enim spiritualis sine oratione viva personali
impossibilis redditur. Ut autem recitatio Breviarii sit oratio revera per-
sonalis et viva pro sacerdotibus saecularibus in multis, immo permultis
casibus, cognitio etiam profunda linguae latinae non sufficit. Conditiones
enim sacerdotis saecularis Officium recitantis omnino aliae sunt ac mo-
ntachi. Monachus choro obligatus et ad hanc formam orationis per tot
annos specialiter educatus in Divino Officio formam vitae suae invenire
potest. Hoc autem non valet pro sacerdote saeculari curae animarum im-
buto. Vitam vere spiritualem medio in hoc mundo degere debet. Ideo
postulare potest ne Breviarium sit obstaculum talis vitae spiritualis. Pe-
riculum autem est ne lingua latina ut lingua, qua hodie homines non
tamquam viva lingua utantur, facile inducat sacerdotem ad recitationem
mere schematicam, ut saltem obligationi satisfaciat, quod autem pro
vita spirituali non sufficit. E contrario, auter,” certum est usum linguae
nativae fovere Breviatio tamquam orationi personali.

Emendatio 4 et ultima petit restrictionem obligationis recitandi
totum Qfficium eo sensu, quem iam exhibuerunt em.mus card. Léger
et aliqui alii Patres, nempe: clerici choro non obligati solummodo obli-
gandi sunt ut saltem Laudes et Vesperas recitent et lectioni Sacrae Scrip-
turae per 20 saltem momenta imbuant.

Liceat mibi argumentis iam allatis aliquem novum respectum ad-
dere.’ Devota recitatio totius Officii sacerdotibus in hodiernis adiunctis
constitutis, excepto tempore vacationum, fere vix possibilis est. Ne quis
dicat fore ut Officium diminutum a multis eodem modo, scilicet, cum
minima devotione et fere mechanice, recitetur! Sunt enim non pauci,
qui revera totum hodiernum Officium devote recitare non possunt,
quamvis hoc desiderent. Tales autem sacerdotes Officium brevius et
sacrae Scripturae lectio non tantum ad devotam orationem sed etiam
ad vitam spiritualem profundiorem certe adiuvaret, Dixi.

In textu scripto tradito: ' deest. 2 N. 73, pag, 187, lin. 10: Post verba
« capitula residentialia » ponantur verba «iis capitulis exceptis, quorum canonici
cooperatores episcopi in regimine dioecesis sunt »,  * Textus n, 77 b), pag. 188,

linn. 7-11, sic emendetur: « Moniales necnon sodales, sive viri non clerici, sive
mulieres, Institutorum statuum perfectionis, in Divino Officio, tam in choro aut
in communi quam a solo celebrando, lingua vulgari utantur », *N. 77 a),
pag. 188, lin. 6: Pro verbo « clericis » ponatur « communitatibus clericorum choro
obligatis ». Post verba ultima huius lineae, nempe « servanda est » addatur: « Cle-
rici choro non obligati in Officio divino recitando lingua vulgari uti possunt ».
® deest. ® N. 73 &), pag. 187, lin, 18: Post verbum « tenentur », inseratur
« si commode fieri potest »; lin. 19, post verbum « persolvere » dicatur: « Stricte
autem obligati sunt, ut saltem laudes et vesperas recitent et lectioni S. Scripturae
per viginti saltem momenta imbuant », Argumentum pro hac emendatione:

)

6

Exc.mus P. D. RENATUS IOSEPH PIERARD
Episcopus Catalaunensis

Venerabiles Patres et Fratres,

De cursu borarum et obligatione cleri, episcopi multi' duo prin-
cipia firmiter tenere volunt. 1) Cum Breviarium sit officium sacerdo-
tale maximi momenti, necesse est characterem obligatorium Officii
divini sacerdotibus nostris certissimum facere. 2) Cum sacerdotes multi
(non omnes) quasi opprimuntur rhythmo vitae hodiernae, allevatio-
nes promovere debemus. Unde, nomine plurium, tria haec humiliter
propono.

1. In art. 68, pag. 167, post lin. 2, ut affirmaretur (sed tamen sine
necessitate absoluta) illa « veritas horarum » in prima alinea articuli,
pagina praecedenti,’ vindicata; et simul confirmaretur Laudes et Ve-
speras esse praecipuas; pro «) hunc textum propono: « Sunt Laudes
cardo Officii divini ante meridiem, Vesperae cardo Officii divini post
meridiem ».

2. Ad d) hanc emendationem propono: Quoniam Laudes matu-
tino recte dicuntur, Prima supprimitur, quae cum eis fit onus duplex.
Tres aliae Horae minores ad sanctificationem diei utiles, alleviantur,
post Psalmos (vel Psalmum) immediatam conclusionem habentes, ora-
tionem dominicam vel orationen diei.’

3 et ultimo. In art. 73, pag. 187, lin. 17, par. 5), de obligatione
cleri. Legislatoris est quarumdam exceptionum principium ponete, cuius
applicationes practicae episcopo Ordinario crederentur, salva epikeia
in casibus particularibus. Episcopi ergo duplicem facultatem habeant:
primam, determinare conditiones exceptionis, verbi gratia, quando co-
dem die sacerdos debet duas Missas celebrare, vel pluries praedicare,
vel per duas saltem horas continuas confessiones audire, etc. Secundam

29 (II)

facultatem: determinare illis sacerdotibus, in servitio Ecclesiae sancti-
ficatis, qualis esset remissio recitationis: sive Horarum minorum, sive
etiam Matutini, pro pondere ministerii explendi. Unde, paragrapho &),
de obligatione cleri, hunc textum addere propono: « Obligationi sa-
cerdotum ad totum Officium recitandum quaedam exceptiones ab epi-
scopo dari possunt ». Dixi.

In textu scripto tradito: ' De nn. 68 (cursus horarum) et 73 (obligatio) epi-
scopi non pauci.  * deest. ? deest.

7 _
Exc.mus P. D. RAPHAEL GARCIA Y GARCIA DE CASTRO

Archiepiscopus Granatensis

Venerabiles Patres ac dilectissimi Fratres, -

Omni qua possim brevitate et petspicuitate, haec pro vestra medi-
tatione dicam circa cap. 4, num. 73, pag. 187 huius schematis Concilii
de sacra Liturgia.

Imptimis, comma « cum infirmitas humanae naturae postulet ut
quid minimum orationis praescribatur » aliqua confusione laborat ita
ut eius sensus duplici modo intelligi possit. Etenim, @) potest interpre-
tari ac si agatur de infirmitate naturae humanae, quae postulat minimum
medicinae, orationis videlicet, ») aut sumi potest ac si agatur de infir-
mitate quae non sustinet pondus magnum orationis. Quidni?

Aliunde, si ad rem quod attinet praefata referantur verba, oportet
sensum theologicum ipsorum accuratius determinare. Estne verum, quod
minimum orationis praescribatur in sacris litteris, in vita Sanctorum, etc.?
Agitur hic tantum de oratione publica, id est, de minimo orationis pu-
blicae seu liturgicae, vel etiam implicite de oratione privata? Quia in
schemate, hinc et inde, nihil aut fere nihil et, quod peius est, quandoque
cum aliqua minimatione, dicitur de necessitate et valore orationis pie-
tatisque privatae.

Si meministis, supra, in cap. 1, n. 8, pag. 162, dicebatur: christia-
num « quandoque » ad orandum in abscondito invitari. Solummeodo,
ergo, orandum est privatim aliquibus in occasionibus: « quandogue »? '
Aut « minimum orationis » tenendum est, quia sic ab infirmitate na-
turae postulatur? Minime, venerabiles Patres! Ad confusiones ergo tol-
lendas in re tam gravi et ad doctrinam christianam sine ambiguitate tuen-
dam, sequentia Patribus humiliter proponenda iuvat.

1. Paragraphus, quam initio n. 73 legimus, supprimatur vel saltem
clarius exprimatur.

2. Ne hoc ornatissimum Concilium pietatem privatam et orationes
extraliturgicas parvipendere videatur, addatur in hoc loco, vel alibi
si aptius fuerit, commendatio studiosa pietatis et devotionis, de quibus
aptissime locutus est Pius XII felicis recordationis in Encyclica Media-
tor Dei. Hoc enim docent, u¢ summatim dicam,® vita Domini nostri
Tesu Christi, exemplum Sanctorum, doctrina Summorum Pontificum
et Doctorum, verba denique Christi apud Lucam (18, 1): « Oportet sem-
per orare ¢t non deficere ». Dixi,

In textu scripto tradito: ' deest. * deest.

8

Exc.mus P. D, MICHAEL GONZI
Archiepiscopus Melitensis

Em.mi, exc.mi et rev.mi Patres,

Pauca addenda habeo ad sapientes et practicas disceptationes' jam a
pluribus * Patribus Conciliatibus lectas circa dispositiones® cap. 4 de
Officio Divino. Unica mea animadversio respicit n. 73.

Si Patribus Conciliaribus, cum de Liturgia agitur, visum {fuerit non
solum principia generalia tradere, sed etiam normas practicas statuere,
aliquid submittere audeo circa obligationem, pro Capitulis residentiali-
bus, recitandi Divinum Officium in choro, de qua in schemate agitur
sub n. 73, commate 4).

Tuxta ius commune, haec Capitula tenentur integrum Officium cum
Missa conventuali cotidie in choro persolvere. In proposito schemate
haec obligatio reducitur tantum ad « saltem Laudes aut Vesperas ». Haec
reductio, meo iudicio, nimis ampla est. Sine necessitate videtur ad ni-
hilum fere redigere munus ipsum Capitulorum quemadmodum statuitur
in cann. 413 et 414 C.I.C.

Practerea, ubi viget vetus usus, uti in duabus nostris dioecesibus
Melitensibus, ubi plurimi fideles functiones sacras cordi habent, haec
ampla reductio, sine dubio, admirationem in fidelibus excitaret.

Quare haec propono. Quoad Capitula cathedralia: Capitula cathe-
dralia tenentur cotidie choro interesse ad Laudes, Horas Minores, et
Missam conventualem (lectam); diebus autem Dominicis et festis de
praecepto, etiam ad Vesperas. Quoad Capitula collegiata: Capitula col-

legiata eodem modo tenentur sicut cathedralia, sed tantum diebus domi-
nicis et festis de praecepto. Experientia ductus ex hoc quod fit in dice-
cesibus Melitensibus, quod propono facile fieri posse videtur sine ma-
gno incommodo capitularium et eorum munerum, et cum aedificatione
fidelium.

Quodsi pro aliquibus dioecesibus, attentis peculiaribus adiunctis,
hoc difficile, immo impossibile evadet, et Concilium praefert dare nor-
mam unicam, suggero hanc alternam propositionem: Ex secunda et tertia
dispositione in commate a) arz. 73," fiat dispositio unica hoc sensu:
« totum Officium aut partem illius, Capitula residentialia, ceteri Ordi-
nes et Congregationes religiosae secundum propria statuta et proprias
Constitutiones, ab Ordinario loci vel a proprio Ordinario approbatas ».
Dixi.

1

In textu scripfo tradito: ' observationes et animadversiones, % deest.

* factas de hoc. * deest,.

9
Exc.mus P. D. STEPHANUS A, LEVEN

Episcopus tit. Buritanus, aux. S. Antonii

Venerabiles Fratres,

Par, 77, pag. 188, propono additionem paragraphi novae, nempe:
« d} Cuivis Officio divino adstricto a proprio Ordinario concedi potest,
ut Officium divinum in lingua vernacula perficiat ».

Argumentum meum non est contra linguam latinam, nec de igno-
rantia aliquorum, sed solum in praxi pastorali fundatum, ut fiat sacer-
dos operarius inconfusibilis recte tractans verbum veritatis (2 Tim.
3, 16). Ad hoc requiritur continuus et opetosus et quotidianus usus
verborum Scripturae Sacrae in lingua vulgari. Per viginti septem annos
praedicationes publicas peregi apud fratres separatos in viis et in plateis
civitatum et oppidorum et oppidulorum in America Septemtrionali et
interrogationibus eorum responsum dedi;' et ex hac praxi didici nihil
corda hominum tangere tamquam ipsissima verba Sacrae Scripturae.
Hoc est verum, non solummodo inter fratres separatos sed etiam apud
fideles catholicos.

Verba Scripturae Sacrae gaudent speciali assistentia Spiritus Sancti;
ab ipso Spiritu Sancto inspirata sunt. Omnium praedicatorum experien-
tia est citationem in ipsis verbis Sacrae Scripturae expressionis pulchri-
tudinem, persuasionis virtutem, et convictionis calorem praedicationi

conferre, Bene S. Paulus dicit, « omnis Scriptura divinitus inspirata uti-
lis est ad docendum, ad atguendum, ad corripiendum, ad erudiendum in
iustitia » (2 Tim. 2, 15).

Haec familiaritas cum verbis Sacrae Scripturae non facile acquiritur.
Requiritur quotidiana applicatio et exercitatio quotidiana. Et non fa-
cile transfertur exercitatio in una lingua ad usum alius linguae.

Cum, ergo, sacerdos ad recitationem quotidianam Breviarii iam te-
netur et ita paginas sacras in manibus jam cotidie volutat, posset ex
cadem lectione, lingua vernacula perfecta, maximum adiutorium habere
ad se in re pastorali quam utili et necessaria proficere; practice, si non
ita discitur usus proficuus Sacrae Scripturae in actione pastorali quoti-
diana, numquam habebitur,

Ita pro omnibus divino Officio adstrictis, praesertim vero pro sacet-
dotibus in praxi pastorali occupatis, censeo valde utilem esse recitatio-
nem divini Officii in lingua vernacula, et hoc propono et a Patribus
Conciliaribus exopto. Finis.

In textu scripto tradito: ' deest.

10
Exc.mus P. D. GABRIEL GARRONE

Archiepiscopus Tolosanus

Venerabiles Patres et Fratres,

Nn. 68, 77. In re tanti momenti, liceat mihi, post iam tot et tanta
dicta, quaedam afferre, utinam non superflua.

Quoad Officium divinum a sacerdotibus in ministerio recitandum,
nonnumdquam hodie anima episcopi haeret anxia.

Sacrilegium et temerarium episcopo apparet manum apponi aedifi-
cio saeculari, quo tot sacerdotes laudem Deo dederunt, seipsos sanctifi-
cantes, et quod ipse episcopus ' fideliter et peramanter recitat.

Aliunde, non potest oculos claudere circa difficultates sacerdotum,
quae paulatim conscientiam eorum turbant et laedunt.

Gaudeo, Patres, quod, ut certum est, plures ex vobis, saltem usque
modo, talem anxietatem nesciant et gratias toto corde ad Deum ago
pro vobis; vos autem, fortunatos nimium, instanter rogo, ut vocem
fratrum audire velitis et in suffragiis vestris mente retinere. Sollicitudo
vestra de Officio servando nostra est; et nobis Officium sacrum est,

Liceat mihi vobis, paucis saltem verbis, ostendere petitionem no-

stram non ex amore novitatis, nec ex temerario consilio procedere, sed
ex amore ipso traditionis Ecclesiae; nil innovetur nisi quod traditum
est; nihil innovetur nisi quo traditio firmius solidetur quoad intentio-
nem suam profundam; hic est sensus noster, in quaestione hac de Offi-
cio a sacerdotibus recitando; quod per gratiam Dei clare et efficaciter
probare valeam.

Quid tandem aliquando quaerimus? Quae est voluntas Dei, quis
est sensus Ecclesiae, in qua unanimiter convenire in hac re possimus et
cupiamus? De his ..." saltem dissentire non possumus: 1) servetur in
veritate a sacerdotibus consecratio diei ad laudem Dei; 2} copiose quo-
tidie sacerdos laudem reddat Deo, aperiens cor suum ad verbum Dei, ut
illud etiam fidelibus cum fiducia et ut oportet tradat; 3) tollantur tamen
haec quae his omnibus necessariis obstare constat, nec necessaria ipsa
sunt. -

1. Servetur in veritate a sacerdotibus consecratio diei ad laudem
Dei® Etenim distinctiones temporis necessariae sunt, ut vita integra
hominis in laudem gloriac gratiae Dei referatur. Haec exigentia ex natura
humana orta, divinitus demonstratur in distinctione hac * hebdomada-
rum et « statione » in die Domini. Nec sine periculo distinctiones in
die amitterentur, cum hodie ipsa chv1310 hebdomadae in vita hominum
in periculum inducitur,

Servetur igitur haec consecratio in Officio sacerdotum, ne ruptura
etiam fiat inter laudes sacerdotis in ministerio et laudes fratrum quorum
vita in opere Dei consumitur. Sed, servetur « in vetitate ». Atqui hodie
deest haec veritas, Quot sunt inter nos ipsos qui unamquamque horam
diei tempore suo recitare possint? Paucissimi! Et ne quid dicam, hoc
mihi permittatur,” de hoc Concilio ubi per menses et per dimidium cuius-
que diei, horas competentes tranquillo animo ignorare videmur. Hoc
hodiernis affert speciem quamdam « formalitatis », a qua abhorrent, non
sine fundamento.

2. Copiose quotidie sacerdos laudem reddat Deo, aperiens cor suum
ad verbum Dei, ut illud fidelibus tradat.® Ad hunc fontem venit sacer-
dos ut impleatur Spiritu Dei; ad hunc nisi veniat nec laudem Deo, quae
ex Deo est, offerre potest, nec hominibus verbum Dei in fidelitate et
caritate tradere. Atqui qualis hodie in Officio habetur, lectio Sacrae
Scripturae estne talis ut fzle ' munus impleat? Qui sunt etiam inter
nos qui in Officio ipso, quoad Scripturas, invenire possint materiam suf-
ficientem gloriae Dei et nutrimentum legitimum animae? Quaeritur ad
hoc aliud tempus in decursu diei. Desideratur in lectionibus Breviarii
haec copiosa mensa Verbi Dei ex Veteri et Novo Testamento, cum sub-
stantiali commentario Patrum, sub luce Spititus psalmis invocati.

3. Tollantur, tandem, haec quae his omnibus necessariis obstare con-
stat, nec necessaria ipsa sunt." Quamvis dolendum, negari nefas esset,
in statu praesenti rerum, latinam linguam pro multis et etiam optimis
sacerdotibus, quidquid sit sive de causa rei, sive de spe legitima et neces-
sario conamine, pro multis ¢t etiam optimis sacerdotibus obstare quin
Officium facile et pacifice et fructuose dicant ad laudem Dei. Alii oboe-
diunt et dolent; alii, proh dolor! recedunt vel ad versionem pro arbi-
trio #on tuta conscientia * recurrunt, Nonne Pius XIT viam aperuit, cum
ad iuvandos sacerdotes et claritatem faciendam in lectione,'® venerabi-
lem omnino et inviolatam a saeculis versionem psalmorum tangere ausus
est?

Brevi igitur et salvo meliore iudicio et meliore expressione, haec
opportune addenda dicerem in schemate nostro:

Sub n. 68, loco @) et d): « Offictum constet tribus essentialiter ho-
tis, scilicet hora ad initium diei {(nempe Laudes), hota ad Vesperas, et
hora ad medium diei (quae possit ad libitum dividi pro pictate sacerdo-
tis et possibilitate ipsius, ut nunc es¢ iz breviario ™) ».

Loco ¢): « Constet etiam Officium lectione copiosa et continua ex
Veteri et Novo Testamento, una cum commentario substantiali Patrum,
cum laudibus ex Psalmis » (Et inveniatur verbum novum pro hac lec-
tione: « Matutinum », pro monachis tantum valet; sacerdotibus autem
nulli determinato temporis momento nectitut).

Sub n. 77: « Fiat lectio Scripturae et Patrum lingua vulgari... De
Psalmis, quaestio remittatur, sive quoad principia, sive quoad modum,
ad Conferentias episcopales »,

Ad has conclusiones, venerabiles Patres, non sine timore et tremore,
et anxictate nimia, deveni; sed nedum haec ut rerum novarum cupidus
attulerim, testis est mihi Deus, me praecise et admodum ut aemulatorem
paternarum traditionum, locutum esse. Dixi.

In textu scripto tradito; ' deest.  * tribus.  ° deest.  * deest. ° deest.

& deest. T hoc. § deest. ® deest. 10 deest. Mt
11
Exc.mus P, D. IOSEPH MARLING.
Episcopus Civitatis Jeffersoniensis
Venerabiles Fratres,

Aliquo modo iam dicta sunt omnia guae proponere volo, etiam quod
olim putavi mei ipsius fuisse. Cum inutile sit in repetitionem incidere,

satis est dicere me approbare enixe, plene et sincere, argumenta iam allata
pro recitatione privata breviarii in lingua vernacula. Quam permissio-
nem, mihi quoque persuasum est, sacerdotes per universum orbem, et
non paucos episcopos pergrate salutaturos esse, et non tamquam sighum
laxitudinis, sed potius ut stimulum pietatis et devotionis. Omnia quae
in specie propono ad secretarium gemeralem dentur. Dixi.

Textus scripto traditus:

Mihi videtur n. 77 mutandus esse ita ut permittatur recitatio Divini Officii
in lingua vernacula sacerdotibus qui non tenentur illud recitare in choro vel in
communi, quando Breviarium privata tecitatione absolvunt. Hae sunt rationes:

1. Argumenta allata ad linguam latinam conservandam in Missae - celebra-
tione, quae ego quidem revereor, in hoc casu non tenent. Hic enim lingua latina
non necessarfa videtur ad efformandum vinculum unitatis, nec, si illa absit, ti-
menda est confusio vel admiratio populi.

2. Re quidem vera novum Psalterium recitationem Breviarii in latino sermone
faciliorem reddit, et ad intelligendum magis accommodatam, sed manet difficultas.
Preces enim fundere est cum Deo colloqui et conversari. Sed quis affirmet collo-
quium seu conversationem tam familiatem et intimam esse posse cum in extero
sermotnte peragitur, quam in proprio? Hic prae oculis habendum, ut arbitror, inter
maxima problemata quae hoc Sacrosanctum Concilium aggredere debet, illud esse
quod ad penuriam sacerdotum ubique terrarum attinet. Saepe saepius iis qui in
clericalem institutionem candidatis impertiendam incumbunt, hoc magnae admi-
rationi est, quod Deus plurimos ad sacerdotium vocat, qui paucioribus talentis
frauntur. Ut sufficientes sacerdotes necessitatibus localibus adsint, et simul aliae
regiones adiuvari possint, ubi penuria cleri revera gravis, imo acuta est, amovere
debemus quot difficultates possibile sit, tam ante quam post sacerdotalem Ordina-
tionem, a via illorum qui vocantur et tamen non multis dotibus exornati sunt.
Quae dicta intelligantur, quaeso, non tamquam si normam vel regulam studiorum
in deterius mutare velim, sed ut agnitio facti indubitanter explorati, et ut practicus
accessus, ut ita dicam, ad hodiernam rerum conditionem, quae tam realis quam
vere gravis est,

3. Facilivs profecto quis in spiritu latinarum precum S. Missae plene ingredi
potest, quam Divini Officii. In Missa enim preces, maxima quidem ex parte, quoti-
die eaedem sunt. Adde quod semper Missae celebratio quadam speciali circum-
fusa est pietate, quae animi considerationem et attentionem multum adiuvat. Aliter
vero in recitatione Breviarii res se habet. Commendata propositio fuxta quam
amplior latiorque ordo Psalmorum in Breviario introducendus esset, etiam maioris
erit momenti si Divinum Officium lingua vernacula recitari poterit.

4, Multo magis sacerdotes iniicient etiam in laicorum animos aestimationem
Divini Officii et Psalmorum, quod vere optandum est, si haec fient intimior pars
in orandi consuetudine ipsorum sacerdotum, per familiarem nempe cognitionem,
in sermone gquem ipsi petfecte intelligunt,

Mihi persuasum est sacerdotes per universum orbem petgrate salutaturos esse
permissionem recitandi Breviarium in vernacula lingua, non tamquam laxitudinis
signum, sed potius ut stimulum pietatis et devotionis.

In n. 77 &), loco sententiae « a proptio Otdinario, annuente Sancta Sede, con-
cedi potest», dicendum est simpliciter « conceditur », Secus Moniales religiosas
domos habentes in variis diocecesibus, interdum tenerentur linguam latinam adhi-
bere, interdum vero linguam vernaculam.

12

Exc.mus P. D, AEMILIUS GUANO
Episcopus Liburnensis

Venerabiles et dilectissimi Patres et Fratres, ]

Vellem ante omnia proponere guoad hoc caput ' ut dentur normae
generales, quin nimium in particularia descendatur (quod, meo iudicio,
valet pro toto schemate, immo pro omnibus schematibus huic sanctae
Synodo propositis).

Quoad prooemium. Aliguae notae Oﬁzczz divini, meo mdzczo cordz
habendae sunt et in evidentiam ponendae.”

1. Per Officium divinumsmaxime exprimitur amor sponsae Eccle-
siae® erga Sponsum et Patrem.

2. Officium divinum est, ex sese, oratio communitaria et publica,
non privata precatio sacerdotis vel religiosi, etiam quando qui ad hoc
munus deputati sunt non in choro Officium divinum recitant. Proinde,
etiam in recitatione, quam privatam dicunt, formulae quae notam com-
munitariam et publicam sapiunt non reiiciendae sunt. Est insuper Ofi-
cium divinum * oratio Ecclesiae ad quam omnibus Christi fidelibus adi-
tus patere debet (cf. Vesperas dominicales; hebdomadam maiorem, Offi-
cium mortyorum, sed non baec solummodo ).

3, Centrum divini Officii, sicut et totius Liturgiae, est Sanctum
Sacrificium Corporis et Sanguinis Christi.

4. Officium divinum, in connexione cum Sacrificio Eucharistico, per
horas diei et noctis, per hebdomadam, per annum, ita disponitur ut
totum tempus per Deum sanctificari significetur, totum Deo offeratur.

5. Non excluditur ab Officio divino, prout in Ecclesiae traditione
constitutum est, aspectus quem formativum et asceticum seu pastoralem
dicunt sive quoad clericos recitantes,” sive quoad populum Dei. Hic
aspectus, in lectionibus praesertim nocturnorum imprimis apparet, dein
in precationibus quibus dum Deus laudatur et invocatur, mens caelesti
pabulo nutritur, necnon in disciplina ipsa Officii divini. Clerici et reli-
giosi invitantur ut ad suam sanctificationem, post Sacrificium et Sacra-
menta, primo loco hoc Officio divino utantur, quod Ecclesia eis con-
credidit. Christifideles, autem, magis magisque in cognitionem et praxim

divini Officii, quantum fieri potest, introducantur, praesertim in quibus-
dam solemnioribus citcumstantiis anni liturgici vel vitae christianae, ut
et ipsi magis magisque orationi Sponsae Christi et populi Dei uniantur
ac pabulo Verbi Dei nutriantur. Ad hunc finem attingendum aptae for-
mae adaptationis inveniantur et accommodentur,

Ad n. 69. Meo iudicio, praeferenda est conservatio totius psalterii,
inclusis psalmis sic dictis imprecatoriis, per unam hebdomadam, ut sesz-
per magis * sacerdotes, religiosi, Ecclesia precatione Veteris Testamenti
et ipsius Christi imbuantur...®

Quoad longitudinem vel brevitatem divini Officii, attendendum sane
est necessitatibus pastoralibus; altera vero ex parte, impressio omnino
non detur quod debitum orationis officialis Ecclesiae minoris momenti
sit pro sacerdotibus, quibus orationi et ministerio verbi instandum est.
Si reapse proportionatae rationes pastorales adsint, sacerdotibus lici-
tum sit unam vel aliam vel etiam plures partes Officii divini omittere,
quin Officium divinum ipsum brevietur pro omnibus et praesertim pro
familiis religiosis, orationi particulariter deputatis. Hodiernae vitae ne-
cessitates, de quibus pag. 186, lin. 1, quam maxime exigunt Ecclesiae
orationem.

Opus revisionis psalterii quam citius ad finem perducatur, ita ut
una definitiva versio habeatur. In hac revisione ratio habeatur criterio-
rum duae sequuntur: '

1. Fidelitas ad textum originalem, non tantum per litteralem trans-
positionem verborum, sed praesertim per fidelitatem, quantum fieri po-
test, ad modos et spiritum linguae hebraicae.

2. Necessitas claritatis, ita tamen ut non praesumatur totaliter cla-
rum reddere quod, in natura rerum aut linguae, quamdam obscuritatem
habet.

3. Usus Ecclesiae, praesertim in Patribus et in Liturgia.

4. Non qualiscumque latinitas adhibeatur, sed ratio habeatur lati-
nitatis specifice christianae, quae saeculis 111-v efformata est, quaeque
suum influxum in saecula posteriora exercuit, et in venerabili Vulgata
versione exprimitur.

In fine, proponere vellem, ut post expletum Concilium, Romanae Con-
gregationes vel auctoritates commpetentes, studeant, auditis episcopis,
modis et formulis talibus ut numquam, guantum fieri potest,” in eccle-
siis cathedralibus, circa episcopum, oratio officialis Ecclesiae desit..."”"
Gratias,

In textu scripto tradito: ' deest.  ® Lin. 7 et ss. proponerem hunc textum:
« Beclesia autem, sacerdotio mirabili in suo Capite insignita, et divinam ipsius

missionem in tertis pergens, “ pro hominibus constituitur in iis quae sunt ad
Deum ", ut, cum Patre loquendo, Deum sine intermissione laudet et pro totius
mundi salute interpellet, Quod praestantissimum munus Ecclesia absolvit, non
solum per celebrationem Eucharistiae, sed per totam Liturgiam, praesertim autem
per mirabile illud laudis canticum, in Officio Divino exstans: quod canticum per
christifideles ipsos, una cum sacerdotibus Divinum Officium orantes, Deo exhibetur,
vel eorum nomine cum a sacerdotibus aliisque fiat, in hanc rem ipsius Ecclesiae in-
stituto delegatis. Omnes proinde qui hoc munere fungunt tum summum Sponsae
Christi amorem et honorem patticipant, tum gravem Ecclesiae obligationem, quia
unusquisque in Officio Divino orando ante thronum Dei stat nomine Ecclesiae »,

® deest. " deest. ° etc. ° etreligiosos. 7 magis magisque. * Aliunde

ad brevitatem quod attinet, non multa minuta per diem recuperantur, si psalterium
duas h das distrib ? " : etiam i

per duas hebdomadas distribuatur. deest. Ad n. 73, quaero: etiam in

solemnioribus festis ad hoc reduceretur obligatio motalis? Non esset insuper saltem
commentationis verbum addendum ut aliquid amplius fiat quam Laudes et Vespe-
ras recitare? Ad n. 74, lin. 38: in modum Divini Officii, non solum quoad ipsius
structuram, sed praesertim quoad spiritum anni [iturgici. Ad n. 68 propono omis-
sionem verborum: « cum Sanctificatio... divini ».

13

Rev.mus P. D. ANICETUS FERNANDEZ
Magister generalis O. P.

Venerabiles Patres,

Panca dicam quae, licet ab aliis iam indicata, mibi videntur aliquid
novum addere. :

I. In hora quae Matutinum vocatur, plerumque, scilicet cum tres
tantum lectiones recitantur, tres quoque psalmos satis esse duco; ita
vero, ut, psalmorum numero diminuto, aequivaleat lectionum textus
magis amplus redactus. Cui quattuor rationes congruunt:

a) Hoc modo, quin divinum Officium longius efficiatur, quotan-
nis legi possunt fere totum Novum Testamentum, principaliores et uti-
liores Veteris Testamenti paginae, necnon plurima itemque pulcherrima
Sanctorum Patrum ac Doctorum testimonia selecta, Scire vel recolere
doctrinam ac sententias ex huiusmodi lectionibus haustas, utilius et ef-
ficacius esse puto, quam novem psalmos recitare, ad pietatem ferventius
fovendam et solidius alendam, tum pro individui sanctificatione, tum
pro pastorali ministerio. Multa ita simplici modo conciliantur.®

b) Trinus psalmorum numerus toti psalterio persolvendo mi-
nime obstat si, uti bene in n. 69 dicitur, universum psalterium in plu-
res hebdomadas recitandum distribuitur. Itaque, alia quoque pulchra

cantica et hymni addi possunt, et ita evitare repetitionem, quae animos
tacdere et mentes solet dissipare.

¢) Praeterea, omnes liturgiae historiae cultores concordi senten-
tia esse videntur de divino Officio quod antiquitus, saltem pro ecclesiis
non monasticis, paucioribus psalmis et longioribus lectionibus consta-
bat. Procedente tempore, ubique monachorum psalmodia praevaluit,
sed lectionum textus paulatim imminutus fuit et minus efficax evasit.

d) Sine dubio, cetera Officia, tribus nocturnis praedita, praccipue
quae antiqua traditione et textus pulchritudine et pietatis et doctrinae
plenitudine ditantur, conservanda sunt, immo et instauranda, si opus
sit, ut nota sexta dicit.

II e IIT omitto.® :

IV. Quae n. 68 dicuntur ...,* forsan melius dicerentur hoc modo:
« Cum Matutinum nocturna precatio sit, eademque permanere debeat,
valde commendandum est, ut nocturno tempore vel nocti sat proximo
recitetur, licet qualibet diurna hora valide dicatur ».

V. Desiderandum est ut in breviario ct etiam in tota Liturgia, me-
lius partes Sacrae Scripturac legendae seligantur, omittendo aliquas
quae temporibus hodiernis minus propriae videntur et eligendo alias
quae essent utiliores. Cunctae Testamenti utriusque paginae inspiratae
sunt, et cunctae verbum Dei nobis proferunt, et cunctae nobis veritatem
divinam docent; sed compertum enim habemus non omnibus eamdem
inesse vim ad pietatem nutriendam. Unde mirum non est si aliae prae
alifs seligantur. Haec accurata selectio partium Sacrae Scripturae in di-
vino Officio et etiam in aliis partibus Liturgiae urgentiorem habet ne-
cessitatem, si divinum Officium pro monialibus et aliis vernacula lingua
recitandum concedatur, ut docetur n. 70. Ponenda exempla non iudico
necessatium, omnibus sunt nota.

Et mihi valde placet ut divini Officii recitatio in lingua vulgari mo-
nialibus et aliis similibus concedatur. Concedatur et non imponatur, quia
probabilius multi conventus praeferent illud dicere lingua latina’® Mi-
nime vero concedatur sacerdotibus qui omnes debent linguam latinam
cognoscere, saltem ut quae in breviario continentur generaliter intelli-
gant et ament, se adiuvando, si opus sit, de aliqua versione in lingua
propria. Quidam rigor in hac re cum sacerdotibus est maior caritas quam
nimia 1ndulgent1a qula ex illo rigore maiora bona pro ipsis et pro ani-
mabus eis commissis evenient quam ex nimia indulgentia.

VI. Etiam valde placent quae in nota 5 referuntur de indole com-
munitaria breviarii et mihi videtur ut in textu schematis sunt inserenda,
nam breviarium est supplicatio officialis Ecclesiae et nomine Ecclesiae
recitanda et ideo semper retinere debet spiritum communitarium, etiam

cum privatim recitatur. Qui spiritus communitarius temporibus hodiet-
nis magis est commendandus.

VII. Circa n. 73, in lin. 7, post verbum « celebrare » addantur se-
quentia verba: « nisi propter rationabiles causas superior iudicet in alio
oratorio esse quandoque celebrandum ».

Ratio:" Quia quandoque in ecclesia fiunt labores vel alia ministeria
pastoralia, vel etiam quia in quibusdam diebus aestivis vel hiemalibus,
vel propter alias causas, recitatio in ecclesia evadit difficilis et onerosa,
et aliis in locis commodius et devotius recitari potest.

In lin. 12 eiusdem n. 73, haec addantur: « ita tamen ut tantum sint
obligatae sub gravi communitates quae saltem octo religiosos choro obli-
gatos habeant, et dummodo ex istis sint saltem quattuor actu legitime
non impediti. Aliac communitates sint etiam obligatae ad recitationem
divini Officii in communi, sed ad tenorem constitutionum ».

Ratio:" Quia in parvis domibus difficile evadit onus adimplendi re-
citationem choralem divini Officii et nimias anxietates specialiter supe-
rioribus affert. Namque saepe difficile est scire quando religiosi sunt actu
legitime impediti. Ante Codicem Turis Canonici, saltem in Ordine Prae-
dicatorum, erat obligatio recitationis choralis Officii divini tantum in
conventibus prioralibus, qui saltem octo sacerdotes debebant habere.
Aliae domus erant obligatae ad recitationem in communi, sed tantum vi
constitutionum.

VIII. Practerca episcopis et superioribus concedatur amplior fa-
cultas dispensandi suis subditis ab obligatione privatae recitationis di-
vini Offici. Ita multae difficultates solvi possunt, quin babitualiter de-
terminatis diebus dispensentur, et quin sit necessaria maior abbreviatio.*
Dixi.

In textu scripto tradito: * Ad explicanda vel confirmanda quae de Divino Officio
in schemate proponuntur, nn. praesertim 69, 70, 71, pauca dicam. % deest.
® II. Aliam quaestionem (non autem thesim}, dignam quae consideretur, proponere
audeo: utrum melius sit psalmos, eos sane qui imprecationes late efferunt ideoque
imprecatorii appellantur, e Divino Officio expungere. Tribus rationibus fulciri
quaestio haec videtur:

Prima: Absque dubio eiusmodi psalmi, utpote inspirati, verbum Dei sunt sicut
et reliqui, ac nullum errorem continent: ideoque recitari possunt secundum rectam
interpretationem suam. Eorum tamen expressiones nimis imperfectam Veteris Testa-
menti revelationem significant et nimis imperfectam illius aetatis moralitatem sa-
piunt, Unde mirum non est, eos minus aptos videri ad spirituales et excelsos effectus
exprimendos, quos plenior Novi Testamenti revelatio magis puros magisque subli-
mes promovet ct exigit: praesertim quoad mandatum amoris, quod Dominus Iesus
ipse novum vocavit, et quod revera totius christianae religionis essentia proclamatur,
Exempli gratia, quosdam psalmorum versiculos cito: Ps. 68: « Obscurentur oculi

eorum (idest inimicorum) ne videant, et dorsum eorum semper incurva. Fiat habi
tatio eorum deserta, et in tabernaculis eorum non sit qui inhabitet, Appone iniqui-
tatem super iniquitatem eorum, et non inttent in iustitiam tuam. Deleantur de libro
viventium, et cum iustis non scribantur ».

Ps. 108: « Constitue super eum (scilicet inimicum) peccatorem, et diabolus
stet a dextris eius, Cum iudicatur exeat condemnatus, et oratio eius fiat in pecca-
tum. Fiant dies eius pauci, et episcopatum eius accipiat alter, Fiant filii eius orphani,
et uxor ejus vidua, Fiant nati eius in interitum: in generatione una deleatur nomen
eius ».

Ps. 136: «Beatus qui tenebit, et allidet parvulos tuos ad petram ».

Certo psalmista, Deo inspirante, loquitur eiusque verba recte intelligenda sunt:
quae tamen expressiones ad aliud, ut ita dicam, Revelationis « tempus » sat imper-
fectum attinent, quod Evangelii plenitudine superatum fuit, maxime si animadverti-
mus ad novum caritatis pracceptum,

Gradatim ac partialiter, pro diversis tempotibus, revelatio ad homines facta
est et tantum Christi praedicatione completa, Quare huiusmodi psalmi, prius reve-
lationis tempus omnino patefacientes, diebus nostris minus apti sunt ad sublimes
caritatis effectus excitandos et exprimendos,

Ttaque nulla quaestio est, cum nec esse possit, de eorum psalmorum inspira-
tione aut de eorum utilitate in Divino Officio persolvendo, magis tamen inquiren-
dum est, uttum pro illis alii magis apti psalmi substituantur,

Secunda. Nonnullas locutiones in Liturgia omittere aut mutare, eadem suadente
causa, novum non est, sed pluries factum. Ita in Liturgia majoris Hebdomadae, juxta
recentes rubricas, expuncta fuit locutio: « pro petfidis Tudaeis », et in oratione
« Ut famulos » quae aliquibus nationibus recitatur, verba « inimicos contere », etc.,
in alia pulcherrima mutata sunt, quae melius cum Evangelii natura et hodierna
psychologia consonet.

JII. Quae de revisendo psalterio dicuntur, placent, sed loco verborum « re-

spectu habitu latinitatis et usus liturgici », ponatur: « respectu habito latinitatis
christianorum primaevae et usus liturgici».
* videntur esse contradictoria; nam si matutinum regere debet indolem nocturnae
laudis, aptari nequit ut qualibet diei hora recitari valeat. ¥ deest. ¢ Unde
paragraphus sic maneret: « #) Communitates choto obligatae tenentur ad Officium
Divinum quotidie in choro celebrare, nisi propter rationabiles causas superior
iudicet in alio oratorio quandoque esse celebrandum », Ratio est sequens: ” Pa-
ragraphus enim sic remanebit: « totum Officium aut partem illius, ceteri Ordines
et congregationes religiosae, secundum proprias constitutiones, ita tamen ut sint
obligatae sub gravi communitates quae saltem octo religiosos choro obligatos ha-
beant et dummodo ex istis sint saltem quatuor actu legitime non impediti, Aliae
communitates sint etiam ad recitationem in communi ad tenorem constitutionum
obligatae ». Ratio est sequens: ¥ deest.

14

Exc.mus P. D, ALOISIUS CARLI
Episcopus Signinus

Venerabiles Patres Conciliares,

1. ..." Toto corde adhaereo sententize quae vult ut revisio psalte-
rii, de qua in art. 69, fiat non solum juxta hebraicam veritatem sed
etiam ratione habita latinitatis christianae: latinitatis, inquam, illius
quae claborata et in Ecclesiae usum inducta fuit ab antiquioribus latinis
christianis scriptoribus, ea de causa ut Romanorum sermo accommodare-
tur ad novae religionis ideas ac * necessitates. Propono, insuper, ut clare
statuatur in schemate christianam latinitatem adhibendam esse etiam
in aliis textibus latinis liturgicis sive recognoscendis sive ex novo con-
ficiendis.

2. Ad art. 73, pag. 187. Quamquam censeo non in hoc schemate
de sacra Liturgia, sed potius in schematibus de disciplina cleri et de
religiosis, agendum fuisse de obligatione iuridica et morali Divini Offi-
cii recitandi, iis tamen suffragium do qui iure meritoque Patres Conci-
liares obsecrati sunt ne concederent imminutionem temporis orationi
officiali Ecclesiae destinati, admissa quidem rationabili mutatione in
structura breviarii. Suprema enim exigentia pastoralis ea est, ni fallor,
ut sacerdos sit vere pastor, intus et in cute, sollicitus de animarum sa-
lute, paratus, si sit opus, ad vitam ipsam pro ovibus profundendam.
Quaero igitur num id obtineri possit minuendo tempus orationis publi-
cae an potius augendo; activismum exaggeratum iamdiu Fcclesia repro-
bavit; nos episcopi morali officio adstringimur impediendi quominus
sacerdotes nostri ita exterioribus occupationibus obruantur, ut tempus
orandi sufficiens, sufficiens dico,” relate ad hodiernas spirituales neces-
sitates et pericula invenire non pessint; quod si ita fieret, cum S. Ber-
nardo, occupationes illas « maledictas » vocare deberemus, ab eisque
sacerdotes nostros retrahere. Non solvitur magnum apostolatus proble-
ma, subtrahendo a recitatione breviarii quindecim vel viginti minuta.

Ceterum mirum et fere scandalosum appareret christifidelibus, quos
semper nos ad orandum urgemus, audire Patres Conciliares tempus ora-
tionis sacerdotibus minuisse, Certissime non hunc fructum a Concilio
exspectant!

3. Ad art. 77, in pag. 188. Minime adstipulor illis qui vellent bre-
viarium in sermone vulgari ...* sacerdotibus concedere qui aegre latinam
linguam intelligant. « Veniunt a scholis publicis — dicunt® — ubi

sermo latinus non colitur ». Respondeo: numquid, in illis scholis publi-
cis, christiana philosophia et sacra theologia traditur? Minime. Et ta-
men nemo episcopus, ut opinor, eos ad sacerdotium admittit nisi prius
in philosophia et theologia excolantur per aliquot saltem annos. Igitur
a pari, simul discant et sermonem latinum, saltem christianam Iatini-
tatem, quae facilior est quam classica; secus, illi sacerdotes, non solum
aegre intelligent breviarium, sed quod peius est, ne missale quidem,
intelligere poterunt.

Ceterum, nonne videmus ut hodie laici, etiam adulti, ratione sive
suae culturae augendae, sive laboris inveniendi, unam vel alteram lin-
guam cxteram addiscant? Ergo, quod laici faciunt, humanis considera-
tionibus ducti, faciant et clerici, ut ingentes thesauros Fcclesiae latinae
in suo ipsissimo fonte haurire valeant. Quod si dentur casus omnino
speciales, recurrat episcopus ad Sanctam Sedem, vel suis facultatibus uta-
tur, si quas habeat aut habiturus sit; sed de hac re, nihil Concilium gene-
raliter statuat, Dixi.

In textu scripto tradito: ' Quaedam quae mihi dicenda occurrerant, jam he-
sterpa die ab aliis praeoccupata sunt; ideo votum meum scriptum secretario gene-
rali trado. Quae sequuntur vero in aula nota facere desidero: ? deest. 7 in-
quam. ¢ illis, ® inquiunt,

Animadversiones additae:

Ad n. 69. In schemate de sacra Liturgia saepe sermo fit de recognitione textuum
liturgicorum; ad Psalterium autem quod attinet (n. 69), recognitio proponitur,
quae respectum habeat « latinitatis et usus liturgici », attamen ibi minime decla-
ratur de quonam latinitatis genere agatur, utrum scilicet de latinitate classica,
quam vocant, an de latinitate christiana. Quae latinitas christiana, uti hodie com-
muniter appellatur etiam in documentis pontificiis (¢f. « Ordinationes » ad const.
« Veterum sapientia » exsequendam), illud genus latinitatis complectitur a philo-
logis lingua specialis nuncupatum quod elaboratum et in Ecclesiae usum inductum
fuit ab antiquioribus Jatinis christianis scriptoribus hac de causa, ut nempe Ro-
manorum sermo accommodaretur ad novae religionis necessitates. Haec latinitas
christiana Medio Aevo viguit etusque petfectissima specimina in antiquis texti-
bus liturgicis inveniuntur. Eius usus in recognitione librorum liturgicorum ob has
rationes commendatur:

1. Maxima est praestantia huius latinitatis christianae, quae sive ob termino-
logiam doctrinae christianae respondentem, sive ob styli simplicitatem cum nobili-
tate coniunctam, sive ob spiritum pietatis qua penitus imbuitur, mirum in modum
christiani cultus exigentiis aptatur,

2. Incongruum videretur si, dum haec latinitas apud doctos viros magis magis-
que in honore est, catholica Ecclesia eamdem negligeret, eo vel magis quod post
recentiores investigationes ac tot philologica instrumenta hodie nobis praesto est
amplissima materiae copia, adeo ut textus liturgici ad pristinam christianae latini-
tatis pulchritudinem restitui possint.

Quae dicta sunt, maxime valent cum agitur de Psalterio, cuius recognitionis

opus schema peropportune commendat ut ad finem perducatur (cf, n. 69). Qua
in re hae normae sequendae esse videntur:

1. Ratio habeatur Hebraicae veritatis et perspicuitatis textus.

2. Quantum fieri potest, servetur textus Vulgatae, quae semper in usu fuit
Ecclesiae et eius dictionibus universa ecclesiasticorum scriptorum opera perfusa
sunt.

3. Emendationes fiant vocibus et dictionibus a latinitate christiana desumptis,
ita ut nova recensio eumdem stylum et colorem prae se ferat.

4. Ratio habeatur egregiorum inceptorum, quae hac in re hucusque inita sunt,
praesertim vero Novae recensionis Psalterii secundum Vulgatam, quae iam parata
est a Patribus Benedictinis.

Quamobrem haec propono:

1. Statuatur ut semper latinitas christiana adhibeatur in textibus latinis litur-
gicis sive recognoscendis sive ex novo conficiendis.

2. Statim procedatur ad recognitionem Psalterii latini, instituta virorum docto-
rum commissione, qui compertas habeant quaestiones de latinitate christiana et,
si opus fuerit, auxiliatricem operam etiam laicorum hominum hac in re peritorum
advocare possint.

In n. 73, pag. 187, quasdam vobis propono animadversiones,

1. Dubitare liceat num in schemate de S. Liturgia sit idoneus locus agendi
de obligatione, profecio iuridica et morali, Officii Divini recitandi, cum potius
id pertineat schematibus apparandis de disciplina cleri et, respective, de Reli-
giosis.

2. Minime placent, unde auferenda censeo, verba introductoria huius articali,
nempe « Cum infirmitas humanae naturae postulet ut quid minimum orationis
praescribatur ». Mira profecto affirmatio principii, quae mihi vix componi posse
videtur cum instantibus adhortationibus ad orationem ex parte D. N. 1. C., Apo-
stolotum, Patrum et asceticorum scriptorum Ecclesiae! Sacerdotes et religiosi li-
bere amplectuntur statum, cuius intima medulla constituitur spiritu et exercitio
orationis; ergo possunt, immo debent, obligari ad orandum nomine Ecclesiae, non
quidem ea mensura quam infirmitas humanae naturae postulet, sed potius ea men-
sura quam Ecclesia, spiritu Christi ducta, necessatiam censeat ad gloriam Dei et
animarum bonum,

3. Quidam optare videntur ut Concilium minuat temporis spatium destina-
tum ad Divinum Officium recitandum, idque ob assertas rationes pastorales. Qui-
bus omnino repugnandum existimo ob sequentes causas:

a) Suprema exigentia pastoralis ea est, ni fallor, ut sacerdos sit vere pastor,
intus et in cute, sollicitus de animarum salute, paratus, si opus sit, ad vitam ipsam
pro ovibus profundendam. Quaero igitur num id obtineri possit minuendo tempus
otationis publicae, an potius augendo! Activismum exaggeratum iam diu Ecclesia
reprobavit. Nos episcopi morali officio adstringimur ne sacerdotes nostri ita occu-
pationibus extetforibus obruantur, ut tempus orandi sufficiens — sufficiens dico,
attentis necessitatibus et periculis nostrorum temporum dimetiendum — non
habeant, Quod si ita fieret, cum S, Bernardo occupationes illas « maledictas »
vocare deberemus, et sacerdotibus prohibere!

5) Finis non ultimus huius Oecumenici Coneilii est renovatio spiritualis
nostra et nostri cleri. Magis supernaturaliter est nobis cogitandum, operandum,
vivendum: anima cuiuscumque apostolatus est oratio. Nonne esset scandalum pro

20 (I1)

christifidelibus, qui semper a nobis urgentur ad orationem, audire Patres Concilia-
res egisse de minuendo tempore orationis cui Sacerdotes incumbere teneantur?

¢) Numquid solvetur magnum apostolatus problema subtrahendo a reci-
tatione Breviarii quindecim vel viginta minuta? Minime: immo, nedum aliquid
incrementi, non parum damni patietur! Ceterum nonne videmus ut, inter sacerdotes
nostros, zelantissimus quisque ingeniosissimus sit in inveniendo tempore non solum
pto precibus imperatis vel ab Ecclesia commendatis, sed etiam pro precibus su-
pererogatoriis, v. gr. pro quotidiana recitatione trium integratum partium Rosarii
Marialis?

Maneat ergo, Patres, quaeso, ut nunc est spatium temporis destinatum Divino
Officio recitando. Quoad structuram, e contra, plaudo immutationibus propositis
a schemate, eum in finem ut Breviarium magis fiat scripturisticum, patristicum,
asceticum, varium ideoque dulce. Fotsan abs re non erit duas species Breviarii
conficere; unam pro monachis aliisque ex instituto deputatis ad laudes Dei sollem-
niter concinendas, aliam pro clericis in curam animarum incumbentibus. In hac
altera Breviarii specile — integro manente, ut dixi, temporis spatio pro recita-
tione — ea omnia auferantur (v. gr. versiculos, responsoria etc.) quae vitam et
consuctudines monasticas et chorales sapiunt. Item opportuhum erit ut auctori-
tative determinetur quaenam pars futuri Breviarii emendati materiam gravem
constituat: idque ad auferenda scrupula et laxitudines. ‘

4. Propositum est ut concedatur usus Breviarii in lingua vernacula etiam illis
sacerdotibus qui aegre linguam latinam intelligant, Utrum tales de facto habeantur
sacerdotes vix credi potest. $i de facto habeantur, nonnisi casus rari et extraordi-
narii praesumendi sunt. lamvero de hac re rara et extraordinaria, profecto mira et
nonnihil piarum aurium offensiva, ne Concilium loquatur!

In singulis casibus, sicut fit pro caecutientibus, recurrat ad S. Sedem vel uta-
tur episcopus facultatibus suis, si quas habeat in praesens vel in futurum habi-
turus sit.

Pag. 187, lin. 2: addatur post « seu Pater noster » «et Ave Maria ». Secus
Breviarium saepissime fieret omnino expers recordationis erga Matrem Dei, quod
ad pietatem sacerdotalem minime confert!

15

Exc.mus P. D. BERNARDUS YAGO
Archiepiscopus Abidjanensis

Venerabiles Fratres,

Postquam em.mi Patres cardd. Frings et Léger optime locuti sunt,
neque pro breviarii horarum minore numero, neque pro linguae verna-
cularis usu, necessarium esse censemus amplius argumentandi. Pauca
tamen dico," primo de matutino, deinde de reliquis horis.

1. Attentivo lectori schematis de sacra Liturgia, huius schematis
auctores videntur difficultates invenisse cum matutino locum dare volue-
runt, propter indolem nocturnam huius horae; si ergo matutinum in

vita hodierna tempus aptum non habet, quare haec hora totis viribus
defenditur? Nonne tollenda, aut melius mutanda est, ita ut huius * loco,
instaurentur lectiones curate selectae, et satis continuae, e Sacra Scrip-
tura et Sanctis Patribus sumptae, sine psalmis nec hymno? Hoc lectio-
nis officium obligatorium sit, et locum habeat lectionis sic dictae spiri-
tualis, in qua multi sacerdotes cibum spiritualem hodie quaerunt post-
quam a matutinis horis, fere numquam intellectis, se quam primum li-
beraverunt,

2. Loquar de reliquis horis. Laudes et vesperae, necnon completo-
rium retineantur, sed unica hora minor sufficit ad sanctificationem meri-
diei. Si enim addantur oratio mentalis, missa, rosarium marianum, ora-
tio ad Sanctum Sacramentum, nemo non videt orationem a vita sacer-
dotis non tolli. Hoc votum autem non dico ut tempus orationis brevie-
tur, sed ut sacerdotes tempus habeant melius orandi, non iam brevia-
rium quasi currendo legentes neque torquentes conscientiam suam ob
obligationem nimis onerosam. Scimus omnes orationem non esse in mul-
tiplicatis verbis, et, nisi longe a sacerdotibus nostris vivimus, confiteri
debemus, multos dioecesanos presbyteros officium divinum legere hora
meditationis quotidianae, hora precationis ante Sacratissimum Sacra-
mentum, in singulis et totis litutgicis functionibus quibus adsunt. Vi-
dimus etiam, cum liceat in bac aula cum libertate et sine dolo loqui, vi-
dimus etiam,” hic in hoc augusto conventu episcopos nonnullos brevia-
rium legentes dum Sanctam Missam celebramus. Nonne iudicatis huius-
modi consuetudines in vitam spiritualem presbyterotum nostrorum per-
niciosas esse? Nonne officii nostri remedium quaerere?

Quare loco textus in schemate propositi, pag. 186, linn. § ad 12,
sequentia propono, non solum in nowmine meo, sed nomine multorum
episcoporum Africae, praesertim ommium episcoporum Africae Occi-
dentalis:® « 1) Hora quae matutinum vocatur, ita aptetur ut officium
lectionum fiat, e Sacra Scriptura aut e sanctis Patribus diligenter selec-
tarum et satis continuarum, qualibet hora diei recitandarum, sive in
textu originali, sive in versione, in lingua vernacula ab episcopalibus
Conferentiis approbata. 2) Una hora minor ita instruatur, ut tempore
competenti recitari possit ad meridiem sanctificandum »,

Venerabiles Patres, haec vota, quaeso, benigni audite, pro vita spi-
rituali sacerdotum nostrorum, pro guogque ° vita spirituali nostra. Dixi.

In textu scripto dato: * dicam, ? efus, % deest. *

quam 200 episcoporum Africae. * deest.

nomine magis

. - Excwmus P. D, IOSEPH SOUTO VIZOSO
Episcopus Palentinus

Em.mi Praesides, venerabiles Patres,

Liceat mihi quasdam animadversiones proponere circa capitis IV
prooemium et nn. 73, 76, 77 schematis de sacra Liturgia,

1. Circa prooemium. Recte videtur ad personas Deo sacratas, etiam
non sacerdotio initiatas, fieri extensio illius summi honoris Sponsae
Christi, quem participant dum Officium persolvunt communitarie ex
proprii instituti constitutione et ex personali consecratione Dei famu-
latui, ut, scilicet, non solum in beneficium totius Ecclesiae, sed etiam
magis minusve in eius nomine orent ...'

Quoad moniales speciatim, historice constat eas Officium divinum
sumpsisse a monasteriis virorum, in quibus Officium ortum habuit,
ante extensionem ad clerum universum, quando pauci erant adhuc mo-
nachi sacerdotio initiati, Tamque vero communitates virorum quam mo-
nialium conventus Officium laudis perennis velut organa Ecclesiae pes-
solvere consueverunt, caelitibus spiritibus coniuncti, ad Deum laudan-
dum, ad gratias ipsi reddendas nomine totius Ecclesiae, ad iustitiam di-
vinam placandam, et ad impetrandas Dei misericordias et gratias per
Christum Dominum nostrum « in aedificationem Corporis Christi ».

2. Ad n. 73, de obligatione Officii divini.

Attenta magna efficacitate Officii divini, ex una parte, et ex alia
lugenda nostrae humanitatis fragilitate, expedit ut disciplina actualis ser-
vetur circa gravem obligationem recitandi integre horas canonicas, ita ut
grave peccatum committat qui, sine causa excusante, etiam unam horam
minorem omitteret; iste est enim sensus can. 135 et communis morali-
starum doctrina,

Non sunt timendae defectiones ex parte sacerdotum qui magis labo-
rare tenentur in pastorali servitio, sed ex parte eorum qui, forte oblec-
tamentis mundanis nimiogue studio externae activitatis ...> intenti, par-
vipendunt orationem et vitam spiritualem propriam et in Officio divino
recitando fastidientes, ipsum ad horam postremam differunt, quando
corpus quietem exposcit et somno #zagis ° obruitur,

Itaque revideatur Officium cum opportunis abbreviationibus et faci-
litatibus; sed retineatur conceptus canonicus et moralis de obligatione
gravi singulas horas recitandi.

Et foveatur in neosacerdotibus clara conscientia excellentiae di-

vini Officii in quo — ait Pius XI1, in Encyclica Men#; Nostrae —, « Chri-
stus orat pro nobis ut sacerdos noster, orat in nobis ut caput nostrum,
iuxta verba S. Augustini; proindeque sumus veluti vox Christi et vox
Ecclesiae dum laudamus Deum et pro fratribus deprecamur, consociati
angelis et beatis in choro caclesti aeternaliter laudes divinas concinen-
tibus ».

3. Ad n. 76, de tempore recitandi Officium.

Optandum videtur, ut in schemate constet facultas anticipandi Ma-
tutinum etiamque Laudes, propter meliorem Officii distributionem. Al-
lata ratio ad differendas Laudes, nempe quia est oratio matutina, saltem
extra monasteria magis apparet in Prima, in qua habentur peculiares
orationes sive consecrationis operum novi diei, sive postulationes di-
vinorum auxiliorum supernaeque benedictionis super nos et super actus
et eventus diei incepti. Eadem ratione, haec facultas anticipandi Laudes
etiam expedire videtur Capitulis Cathedralibus concedenda, ut plura *
desiderant.

4. Denique, ad n. 77, de lingua adhibenda.

Sub littera /) apte proponitur possibilitas concedendi licentiam mo-
nialibus aliisque non clericis, ad divinum Officium obligatis, ut ipsum
persolvant lingua vulgari, ope versionis legitime approbatae. Quod qui-
dem valde opportunum apparet; sic enim intelligentes sensum verbo-
rum, magis fovetur mentis attentio et cordis affectus in recitando vel
cantando, eaque ratione finis obtinebitur de interna animi devotione, quae
in n. 78 commendatur.

Hoc vero respondet sensui et verbis Sanctissimi Pii XII in Ency-
clica Menti Nosirae, quando scripsit: « non agitur solum de recitatione
formularum, vel de cantis, etc.; sed potiore ratione de ascensu mentis
animique nostri ad Deum, ut cum beatis spiritibus laudes eidem con-
cinentibus copulemur ». Dixi.

In textu scripto tradito: ' Namque Sanctissimi Patris Pii XII, in enc, Media-
tor Dei sunt verba in prooemio posita, nempe: « munus laudandi Deum et pro
singulis interpellandi a sacerdotibus aliisque fiat in hanc rem ipsius Ecclesiae insti-
tuto delegatis ». Et in can. 134 C.L.C. non solum sacerdotibus, sed « omnibus cle-
ricis in maioribus constitutis » onus imponitur recitandi quotidie et integre horas
canonicas. ? — haeresis actionis —. ? deest, * deest.

Rev.mus P. D, VILLELMUS VAN HEES
Magister generalis O.5.Cr.

Em.mi et exc.mi et rev.mi Patres,

Canonicorum Regularium cuidam Ordini adhaerens, qui a Capitulo
Cathedrali Leodiensi originem duxit, hisce humiliter vobis mentem
necnon observationes meas super cap. IV de divino Officio proponere
intendo ..."

"Quoad substantiam capiti huic libenter aggredior. Attamen, im-
pressioni me subtrahere non valeo, quod, dum in cap. IT « De Sacro-
sancto Mysterio Eucharistiae » per concelebrationis institutionem ac vi-
vidae totius cleri ac populi participationis promotionem, moderante ipso
episcopo, ad socialis characteris Sacrac Missae restaurationem tenditur,
in hoc quarto capite illa socialis tendentia ad minimum aliquod restrin-
gitur dum agitur de divino Officio, quippe quod est Coenae propitiato-
riae quasi corona circumdans necnon illius fructuum gustatio intima.

Quemadmodum in Missae celebratione, prout fit in ritu romano,
socialis character magnopere obliteratum est, ita non minus in illo di-
vino Officio, cui, eheu! nomen Breviarii accidit. Nihilominus huic pre-
candi rationi orationis socialis nomen verissime convenire illico patet,
non solum ex sanctae Matris Ecclesiae ordinatione, sed non minus ex
tota illius forma atque structura. Circumstantia, exhibens quod ad
normam novissimarum rubricarum « Dominus vobiscum » in privata
recitatione omittitur, huic facto minime derogat. Divinum Officilum to-
tius Ecclesiae orationem constituit, tam clericorum quam laicorum, prout
ex ipsa origine liquet.

Exinde propositum I sic se habet: N. 73 addatur: «in seminariis
dioecesanis tam professores quam alumni diebus dominicis ac festivis
ad divini Officii recitationem in choto obligentur ». Ratio est: futuri sa-
cerdotes Officium divinum addiscant tamquam orationem socialem, prius-
quam ad praxim recitationis privatae obligentur.

Propositum II omitto.*

Propositum III. Si concelebrationem, de qua in cap. II, a Sacro-
sancta Synodo assumi contingeret, optandum foret, ut huic concelebra-
tioni obligatio connecteretur, illi quamdam divini Officii partem prae-
mittendi, prout nunc pro Missa conventuali praescribitur et communi-
ter a clero, obsequiis confratris defuncti adstante observatur, Quaprop-
ter n. 73, lin. 12 addatur: « saltem unam horam canonicam sacerdotum

‘conventus concelebraturus ante Missae celebrationem ». Ratio est: com-
munem sacram functionem communis praeparatio ut praecedat decet.

Propositum IV omitto.”

Propositum V. Datis difficultatibus quoad privatam Breviarii recita-
tionem ex ipso * cumulo laboris profluentibus, nihilominus attenta con-
sideratio interni huius rationis precandi valoris tam pro Ecclesia quam
pro sacetdotis propria vita spirituali valde suadenda est. At cum quan-
doque cumulus exercitiorum spiritualium sacerdoti absque ipsius culpa
internum mentis dilemma creare queat, proponitur ut inter nn. 73 et 74
haec inserantur: « Sacerdotes cleri dioecesani et missionarii qui per
semihoram orationi mentali vacant eo die a recitatione horae, quae Ma-
tutinum vocatur, exirnuntur ».

Ratio est: Breviarium, utpote privata Officii divini recitatio, ex duo-
bus elementis coalescit, quae sunt « sacrificium laudis », quod maxime
per psalmos exprimitur et « Jectio divina » ex Sacra Scriptura et Sancto-
rum Patrum operibus deprompta, quae quotidianam orantis exhortatio-
nem atque nutrimentum spirituale constituit. Hoc alterum elementum
tantum per meditationem substitui posse patet, maxime cum huius me-
ditationis materia ex Matutini lectionibus apte sumi potest, quod sane
accommodatiorem textuum discretionem petficiendam esse suadet.

Propositurm VI, Cum cumulus exercitiorum spiritualium maxime ...°
ortu diei etiam religiosis choro obligatis, sed simul curae animarum vel
instructioni iuventutis addictis, non raro obstaculum quoddam creare
queat, proponitur ut post n. 74 inseratur: « Sacerdotes regulares, qui
Missae conventuali, servatis rubricis, actuose assistunt, eodem dic a
praecepto iutis communis (can. 595, par. 2) quoad meditationem pri-
vatam eximuntur ».

Ratio est: religiosis choto obligatis cultus divinus et maxime Missa
conventualis totius vitae spiritualis fons ac cardo est, cui sese attenta ac
vivida mente prorumpens anima in unione cum Ecclesia sancta intime
Deo coniungitur et divinae gratiae rore aspersa crescit in Christo de die
in diem, Attamen, si exercitia spiritualia nimie cumulantur, divini Of-
ficii nimis rapide persolvi® periculum generatur. Ita tandem magnum
huius communis Ecclesiae orationis commodum obfuscari posse non est
dubium; nec obliviscatur religiosos plerumque ad quotidianam lectio-
nem spiritualem obligari, quam meditationi apte comsubstitui’ posse
omnes norunt.

Propositum VII omitto.”

Tandem attente consideretur, quod dum plurimi religiosi in Officio
persolvendo proprium ritum e; Officium ° observant, alii tamen quam-



472 ACTA CONC. VATICANI II — PERIODUS T

plurimi ritum romanum sequuntur; ita omnis romani ritus modificatio,
etiam ad illos spectare oblivisci non debet. Dixi.

In textu scripto tradito: ' (quibus, ni fallor, canonici quamplurimum consen-

tiunt).  * Propositum IT. Definitum sub n. 73, lin. 13 quoad formam evidenter
desumptum est a can. 610 par. 3, ubi recensentur « religiones sive virorum sive
mulierum, quibus est chori obligatio ». In redactione n. 73 tamen subiecto sub-
stituuntur « omnes autem illarum communitatum clerici », ita ut « conversi »
(lin. 14) non iam viri ac mwulieres, sed solos fratres conversos indicat. Exstant ta-
men pari iure sorores conversae, Quapropter lin. 13 potius dicatur: « omnes autem
illarum communitatum sive virorum sive mulierum sollemniter professi vel in ot-
dinibus maioribus constituti, exceptis conversis etc. ». ¥ Propositum IV, Ad
n. 76. Tam canonicis regularibus quam aliarum religionum mixtarum sodalibus
qui praeter chori obligationem labori apostolico incumbunt, saepius impossibile
videtur Divinum Officium persolvere tempore « quod proxime accedat ad tempus
verum uniuscuiusque horae canonicae ». Exinde necessitas patet maioris libertatis
concedendae quoad Horarum per diem distributionem, Quapropter addatur quod
sequitur: « 8i ex nimio laboris apostolici cumulo hic temporis ordo difficulter
observari queat, tam choro addicti quam privatim recitantes ad minus Divini Of-
ficii ordinem servent, reservato tamen Completorio ad finem diei ». * isto.
® in. ¢ persolvendi, " substitui. ® Propositum VII. Ut falsa conscien-
tiae formatio in eis, qui tam landabiliter apostolatui incumbunt vitetur, necessa-
rium videtur ut omnes Ordinarii (immo superiores minores) facultatem adipi-
scant dispensandi, ubi necesse in divini officii recitatione. Quapropter inter nn. 76
et 77 haec addantur: « Ordinarius tam dioecesanus quam regularis potestatem
habet dispensandi cum subditis suis, quominus in determinatis casibus apostolatus
gratia solvantur, sive partim, sive totaliter, ab onere privatim recitandi breviarium,
cum facultate huic oneri aliud exercitium substituendi ». ® deest.

18
Exc.mus P. D, VICTORIUS M. COSTANTINI

Episcopus Suessanus

Venerabiles Patres,

Quaedam quae iam prius paravi dicenda, iam dicta sunt praesertim
ab em.mis cardd. Wyszyfiski et Godfrey. Pauca ergo animadvertenda
remanent,

1. In revisione Psalterii illae tantum mutationes fiant, pwfo,' quae
necessariae sunt vel ad intelligentiam textus seu vetsiculorum quorundam
vel ad mendas alicutus momenti auferendas. Hine minimae mutationes,
quae synonyma tantum verba inducunt, ne fiant; sed servetur traditio-
nalis et antiquus textus, ne entia sine necessitate multiplicentur, ne
difficile sit Patrum citationes invenire qui traditionali textu usi sunt.



CONGREGATIO GENERALIS XVI 473

2. Non inferantur demum ® mutationes in canticis Novi Testamenti,
quae cantica clara sunt, facilis intelligentiae sunt, et etiam a fidelibus
fere ubique cognoscuntur.

3. In folio 186, ad n. 71 littera ), Valde commendanda videntur
quae de lectionibus a Patribus desumendis dicuntur, ne apostolica traditio
(cuius Patres testes sunt) paulatim in oblivionem de facto ponatur, dum
tantummodo wvidetur® de Sacra Scriptura laudabilis cura haberi.

Ad litteram ¢). Laudabilis propositio reddendi passiones Sanctorum
in Breviario ad historicam fidem; at tali expleta conditione, propono
ut restituantur in Breviario tertiae lectiones historicae, quae nuper
ablatae sunt pro illis sanctis qui, sine propria culpa, tantum ritu sim-
plici potiebantur. Nunc commemorantur et nihil de his amplins scitur
vel scietur.” Brevissima lectio historica, prouti ante erat et prout etiam
hodie manet pro ceteris sanctis {qui prius ritu semiduplici pollebant),
confert ad culturam, ad pietatem, ad monotoniam vitandam, ad praedi-
cationes faciendas, quae omnia actionem pastoralem certe adiuvant.

4. Pro monialibus, sororibus, et fratribus laicis, etc. qui Missam ce-
lebrare non debent, certissime lingua vernacula sit pro divino Officio in
facultate eorum posse uti. Pro clericis, vero, videtur guod servanda sit*
recitatio divini Officii lingua latina. Hodie, sicut immediatus meus ora-
tor dixit,’ omnes homines curant plures linguas scire ob negotiationis
causam,’ et ad culturam augendam, Quidam vero, qui omnia juxta tem-
porum exigentias renovare volunt, contra modum agendi omnium ho-
minum, tantum clerum volunt eximere relate ad linguam latinam. Si
fuerunt difficultates, et hoc revera scio ex experientia quod in quibus-
dam nationibus sunt ob bellicas rationes, erunt difficultates tempora-
neae quibus multis modis, praesertim per dispensationes singulares,
subveniti potest. Legant insuper sacerdotes Patrum commentaria in
Psalmos. Ipsi iidem meditationes super Psalmos interdum instituant,
tunc valde devote et fructuose etiam latine orabunt. Ne videamur, ve-
nerabiles Fratres, nos laborare complexu novitatis, ita ut nihil factum
sit in hoc Concilio si omnia non renovantur; e contra, videamus quae
revera renovanda sunt, ita ut maneamus semper fideles in traditione
ecclesiastica, praesertim ne obliviscamur quae Sanctissimus Dominus
Papa Toannes XXIII de latina lingua in Veferum Sapientia nuper edixit.

Quia si lingua latina tollitur a divino Officio, si tollitur a parte
Missae, quaerimus quid maneret de lingua latina? Quae tamen multum
iuvat in Ecclesia. Utique, non necesse est ut omnes sciant loqui linguam
latinam. Esset optimum sed saltem multum attinet quod sciant omnes
saltem intelligere linguam latinam, quia saltem Missam debent celebrare.

Proinde, si aufertur, nihil maneret. Proinde ... (alia utique non respi-
ciunt hoc caput), proinde gratias. Dixi.

In textu scripto tradito: ' deest. 2 deest. % deest. * habetur. Hic
sane agendi modus periculis expers non est. ® scitur. ¢ Pro clericis (non
vero pro Monialibus, Sororibus, et Fratribus laicis, qui Missam celebrare non
debent) servetur. " deest. 8 ad commercium seu negotiationes faciendas.
® servare in linguae latinae ignorantia. [Religua desunt in textu scripto tradito].

Praeses card. RUFFINT:

Em.mi, exc.mi, rev.mi Patres,

Velitis animum advertere ad id quod nunc profero. Cum iam nihil
novi de cap. IV dici possit, consilium praesidentiae, peculiari facultate
a Summo Pontifice sibi concessa utens, disceptationibus de eodem cap. IV
finem imponendum proponit. Itaque, qui propositioni consilii nostri
annuunt, faveant consensionem suam surgendo manifestare, ut clare
appareat utrum sint plerique Patrum Conciliarium qui hoc sentiunt.
Propterea surgant qui consentiunt,

{ Intervallum .

Videntur nobis fere omnes consentite nostrae propositioni. Prop-
terea, secundum Patrum Conciliarium sententiam, de cap. IV iam di-
sputatio concluditur. Et aperitur disceptatio de capitibus V, VI, VII,
VIII, quae simul consideranda sunt.

Secretarius generalis:

Incipit igitur disceptatio de capitibus quae sequuntur: cap. V: de
anno liturgico; cap. VI: de sacra supellectile; cap. VII, de musica
sacra; cap. VIII et ultimo: de arte sacra.

Loqui postulaverunt de his capitibus: em.mus ac rev.mus D. card.
Franciscus Spellman, arch. Neo-Eboracensis; exc.mi DD. Philippus
Nabaa, arch. Berytensis Melchitarum; Antonius Plaza, arch. Platensis in
Argentina; Petrus Cule, ep. Mandetriensis in Iugoslavia; Antonius Ted-
de, ep. Usellensis in Ttalia; Toseph Fenocchio, ep. Apuanus in Italia;
Raphaél Gonzélez Moralejo, ep. aux. Valentinus in Hispania; Fride-
ricus Melendro, arch. Nganchimensis in Sinis; Ioseph Marling, ep. Ci-
vitatis Jeffersoniensis in Statibus Foederatis Ameticae Septemtrionalis;
Antonius Baraniak, arch. Posnaniensis in Polonia.

Et hodie satis.

19

Em.mus P. D. FRANCISCUS carp. SPELLMAN
Archiepiscopus Neo-Eboracensis

Quoad cap. V, de anno liturgico, iterum proponitur ut ea sola eaque
omnia recognoscantut, quae ad actionem pastoralem vere iuvabunt,

Festum Paschatis certae dominicae in calendario assignare (pag. 192,
n. 83) contrarium est plurisaeculari traditioni Ecclesiae, et non apparet
ratio sufficiens ad hanc traditionem mutandam. Dixi. -

20

Exc.mus P. D. PHILIPPUS NABAA
Archiepiscopus Berytensis et Gibatlensis Melchitarum

Venerabiles Patres,

De fixatione solemnitatis Paschatis in una invariabilique dominica,
de qua agitur in schemate « de anno liturgico instaurando », par. 83,
multa dici possunt ob rationes diversas: liturgicas nempe, historicas,
scientificas, sociales, et oecumenicas. Attamen, non nisi pauca vellem
dicere, et quidem ratione oecumenica tantum, de festc Paschatis sta-
biliendo in universa Ecclesia et praesertim in regionibus orientalibus,
ubi convivunt christiani simul cum non-christianis, et catholici simul
cum acatholicis cuiusvis ritus et nationis. Ratio cecumenica hic singula-
riter retinetur quia bene illustrat id quod significat stabilizatio festi
Paschatis in universa Fcclesia. Et sane haec communis solemnizatio pa-
schalis coniungit in unum et adiuvat spem omnium christianorum qui
nolebunt in futurum vivere tamquam fratres separati, et exspectant ex
hoc Concilio Oecumenico unitatem christianam ampliotem, perfectio-
rem, et firmiorem.

Haec spes magna in omnibus partibus Ecclesiae Christi vivit et orat,
et specialiter in regionibus ubi christiani sunt divisi. In his enim regio-
nibus, quae se extendunt ad totum proximum et medium Orientem,
immo ad multas alias nationes occidentales ritus orientalis, unio om-
nium christianorum valde optatur et requiritur in celebranda et glori-
ficanda resurrectione Christi, Salvatoris totius mundi. Ad hoc autem ..."
intelligendum, notandum est, quod catholici et orthodoxi concordes non
sunt in calendario liturgico sequendo et in fixando Paschate. Tam vero,
orthodoxi calendarium non Gregorianum sed Iulianum sequuntur et Pa-

scha celebrant aut simul cum catholicis aut post hebdomadam, aut post
5 hebdomadas.

Ad unicam et gloriosam celebrationem Paschatis, duae principales
rationes oecumenicae urgent nos in Oriente:

Ratio prima in eo consistit quod omnes christifideles, cuiusvis ritus
et confessionis, unicam fidem habent in Christum, qui a mortuis resur-
rexit et pro omnibus resurrexit, in una eademque tertia die. Necesse
est ergo ut omnes credentes in Christum unum sint in glorificanda eius
resurrectione et incipienda nova vita in unitate gratiae quam Christus
resurgens nobis meruit.

Considerandum tamen unitatem perfectam inter christianos non nisi
paulatim et gradatim fieri posse. Atqui primus gradus, et quidem firmus
et necessarius, est unio fratrum Christi in diebus gratiae et salutis. Quam-
obrem multi sunt christiani qui dicunt, et quidem recte, unionem Ec-
clesiarum incipere debere unione festorum ct praesertim in Paschate
Domini nostri Iesu Christi. Iamvero haec manifestatio paschalis com-
munis, si non est unio completa et perfecta, affirmandum tamen esse
magnam aedificationem et securam viam ad augendam caritatem et
unionem.

Ratio secunda infideles respicit qui vivunt in eadem regione ac chri-
stifideles; et sane christianorum divisio in celebrando Paschate, seu di-
visio ipsius Paschatis, in Pascha primum pro occidentalibus et catholicis,
et in Pascha secundum pro orientalibus et orthodoxis, magnum scanda-
lum infidelibus affert. Dividit enim, pro eis, ipsum Christum et eius
mysterium passionis, mortis, et resurrectionis. Deinde causam dat eis
dubitandi de nostra vera, firma, ac unica fide; immo, per has divisiones
christianas spectaculum confusionis et ironiae mundo achristiano offeri-
mus; et omnia haec, proh dolor! in detrimentum fidei vertunt.

Quapropter, ad vitanda scandala et ad unionem fovendam, vene-
rabili Concilio Oecumenico proponitur una ex sequentibus suggestio-
nibus.

1. Ut ad novum et unicum calendarium Paschale elaborandum ali-
qua commissio mixta, catholicorum scilicet et acatholicorum, instituatur,
annuente Summo Pontifice, ne calendarium liturgicam aliud sit obstacu-
Jum unioni cum frattibus separatis qui calendarium ITulianum sequuntur.

2. Ut calendarium universale (world calendar) a Societate Natio-
num confectum et assentientibus fratribus separatis, in Ecclesia uni-
versa, orientali et occidentali, acceptetur in ea parte saltem quae attinet
ad fixandum Pascha.

3. Si duplex haec propositio verificari nequit, ut Pascha fixetur, de

consensu fratrum separatorum, in secunda dominica aprilis, ut num-
quam Pascha christianorum veniat ante Pascham Iudaeorum.,

..." Et in omnibus casibus ut solemnitas Paschatis dominicam fixam
habeat pro tota Ecclesia orientali; ita ut omnes unum sint in die resur-
rectionis et gloriae. Dixi.

In textu scripto tradito: ! bene. ? 4,

21 -

Exc.mus P. D. ANTONIUS TOSEPH PLAZA
Archiepiscopus Platensis

Ewm.me Princeps, Patres,

Ad schema quod attinet, in cap. V et VIII, prout iacet, meo iudicio,
est approbandum, exceptis paucis emendationibus et debitis aliquibus
cautionibus adhibitis, et hoc praecipue in nn. 84, 100, 102 et 104, ubi
de festis Sanctorum, de imaginibus, et de ornatu sacro fit sermo.

Textus hic certe est laudandus; at cavendae omnino sunt interpre-
tationes, ne sub specie Liturgiae, artis, et etiam boni animarum, debitus
usus sacrarum imaginum (et inde etiam cultus Sanctorum) penitus im-
minuatur, cum detrimento pietatis. Non taro enim quaedam asseruntur
et scripto vulgantur quae dura sunt audifui.’ Cultus imaginum, etiam
illarum Beatissimae Mariae Vitginis, omnino parvipenditur, contra ea
quae Summi Pontifices ef praesertim * S. Pius X in Enc. Ad diem illum
luetissimum et Pius X1 in alia Encyclica, nempe® Fulgens coromna, de
hac re scripserunt.

Populus utique edoceatur de recto usu et debito cultu Sanctorum;
sed aliud est corrigere abusus, aliud abolere usum. Sunt equidem eccle-
siae in quibus fere nulla imago invenitur; et, si quae invenitur, talis
est quae potius dicenda ornamentum quoddam artis, non pabulum pie-
tatis. Proponenda haec igitur sentio:

1. Rite extollatur in instauratione liturgica cultus Sanctorum et
maxime Beatae Mariae Virginis, debitusque usus sanctarum imaginum
defendatur, etiam contra praetextus artis cuiusdam et liturgismi (sit
venia vocabulo).

2. In liturgia instauranda prae oculis habeatur populus humilis,
ita ut ad fontes vitae accedat modo suo captui accommodato, ne cum
verbis praedicamus praeoccupationem pastoralem, omnia restringamus

de facto ad quosdam selectos coetus, praecepti S. Iacobi in epistola sua,
cap. II, 6, etiam in hac re obliti.

3. Tandem et, ni fallor, referens ea quae multi fideles..." cordi
habent, votum depromo, ut commemorationes Beatissimae Mariae Vir-
ginis de Mercede et de Monte Carmelo in suam pristinam dignitatem in
calendario liturgico reponantur. Dixi.

4

In textu scripto tradito: ' auditu. ? deest. ® deest. ex America

Latina,

22

Exc.mus P. D, PETRUS CULE
Episcopus Mandetriensis

Ewm.mi, exc.mi, rev.mi Patres,

Liceat, quacso, aliquas animadversiones facere ad art. 84, cap. V,
in pag. 192, schematis de sacra Liturgia.

Articulus mihi quoad omnia asserta placet.

1. Placet assertum festa Sanctorum non debere praevalere festis
ipsa mysteria salutis recolentibus. Quod evidens est. Nam Christus Do-
minus est ille Sol divinus circa quem totus annus lturgicus circumire
et moveri debet. Ideo consequenter festa Sanctorum in anno liturgico
non nisi locum secundarium et quodammodo periphericum tenere pos-
sunt.

Item placet assertum ut pro futuro illa tantum festa Sanctorum in
calendario universali ponantur qui revera pro Ecclesia universa momen-
tum habent, dum festa aliorum Sanctorum ecclesiis particularibus cele-
branda relinquantur.

Sed contra istud omnino iustificatum principium offendit, quod
iuxta novum Rubticarum Codicem festa aliquorum Sanctorum qui pro
tota Ecclesia bene meriti sunt, etsi non theoretice, tamen practice, post-
ponuntur festis Sanctorum tale meritum non habentibus, Quis enim ne-
gare poterit S. Gregorium Magnum, qui suo tempore verum oraculum
fuit pro toto orbe catholico, insignia merita pro universa Ecclesia acqui-
sivisse? Idem valet de doctore Angelico S. Thoma Aquinate, cuius vox
etiam hodie in omnibus scholis theologicis potenter resonat, quique
in Conciliis Oecumenicis saepe citatur. S. vero Benedictus, patriarcha vi-
tae monasticae in occidente, per plura saecula talem influxum in totam
Ecclesiam et universim in culturam Europae exercebat sicut nemo alius.
Ft tamen iuxta novum codicem Rubricarum festa istorum tfium Sanc-

‘torum ad nudam commemorationem rediguntur, quia in tempus Qua-
dragesimae cadunt. Audeo proponere ut ista tria festa vel perpetuo
extra Quadragesimam transponantur vel saltem omnibus facultas detur
sumendi pro lubitu aut Missam de festo aut Missam de feria Quadrage-
simae. Simile quid dicendum etiam de festo illius magni Archangeli
Gabrielis qui primus nobis evangelium, hoc est, bonum nuntium appor-
taverit, annunciando Incarnationem Verbi Aeterni.

Hoc loco ubi de festis liturgicis Sanctorum agitur, non videtur prae-
tereundus ille Sanctus qui non tantum momentum magnum et speciale
pro Ecclesia omnium temporum habet, sed etiam cuius festa intime
connectuntuy cum festis mysterium nostrae Redemptionis recolentibus,
hoc est de S. Toseph. Inter dogmaticos satis convenit illum fuisse et
esse post Sanctissimam Virginem maximum omnium Sanctorum. Ideo,
sunt graves auctores qui pro illo specialem cultum liturgicum, quem
cultum « protoduliae » appellant, vindicant. Non est cur Concilium
Oecumenicum de nova aliqua terminologia loquatur, Tamen aliquis
primatus S. Joseph inter omnes Sanctos revera dari debet. Nam ille
pertinet non tantum ad ordinem supernaturalem simpliciter, sicut alii
Sancti, sed ad ordinem superiorem, nempe, hypostaticum. Fuit etenim
non tantum sponsus sed verus coniux Beatissimae Dei Genitricis, utique
coniux virgineus. Et quod longe maius est, fuit ille pater Domini no-
stri Tesu Christi, sicut ipsum Beatissima Virgo in templo Hierosolymi-
tano appellavit, dicendum ad puerum Iesum:' « Ecce Pater tuus et
ego dolentes quaerebamus te ». Fuit ergo S. Ioseph pater Tesu Christi
non in sensu metaphorico et translato, sed aliquomodo in sensu vero.
Utique cum Dominus de Spiritn Sancto conceptus et de Virgine natus
fuerit, non erat S. Ioseph pater eius carnalis et physicus, sicuti iudaei
falso putabant; ast quia Dominus in familia S. Toseph natus erat et ab
eius legitima coniuge, fuit pater ejus, virgineus quidem, attamen pater.
Et eius potestati domesticac Verbum Incarnatum in sua vita abscondita
sponte subditum erat, uti S. Evangelista attestatur.

Dignitas ergo S. Ioseph longe superat dignitatem cuiuslibet Sancti.
Hoc* in anno liturgico practice iam agnitum est, cum inter omnes Sanc-
tos solum S. Ioseph duo festa primae classis concessa fuerint.® Restat
adhuc ut Sacrosanctum Concilium huic personali et liturgicae praeemi-
nentiae S. loseph coronam imponat, procurando ut nomen quoque S. Io-
seph in Ordinarium Missac et praesertim in eius Canonem inseratur, uti
aliqui Patres iam proposuerunt. Dico imprimis in Canonem Missae. Nam
in Canone Ecclesia caclestis iungitur Ecclesiae terrestri in adorando
Christo sub speciebus eucharisticis in altari praesenti. Nonne S. Joseph
potiorem titulum quam omnes alii Sancti habet, ut immediate post

Beatissimam Virginem istam adorationem eucharisticam peragat, cum
illi speciale privilegium concessum fuerit, ut primus hominum una
cum Beatissima Virgine Christum natum in praesepio adoraret? Prae-
sertim si in mente teneatur Corpus istud in altari adorandum idem
esse quod S. Ioseph aliquando in manibus portabat, nutriebat, et ve-
stiebat?

Populus christianus a Concilio exspectat ut iste honor S. Ioseph tri-
buatur, Gratitudo erga S. Toseph ad idem nos impellit. Nam quomodo
S. Toseph, quem Summus Pontifex in patronum Concilio dedit, aliter
nostrum gratum animum ostendemus pro eius potenti patrocinio quo
utimur et quo in posterum adhuc fruemur?

2. In articulo expressis verbis dicitur festa Sanctorum esse colenda
quia Sancti fidelibus opportuna pracbent virtutum exempla imitanda.
Dubito utrum hoc in tota amplitudine de hodiernis Sanctis dici pofest.*
Nam hodie regulariter Sancti assumuntur e sodalibus variarum religio-
num. Illi possunt quidem familiis religiosis optime proponi ut exemplar
imitandum. Pro christianis in saeculo illi sunt potius admirandi quam
imitandi propter omnimodam disparitatem vitae in saeculo et vitae in
monasterio,

Parum erit instaurare vitam christianam et virtuosam, quod est finis
principalis huius Concilii, inter personas Deo dicatas, nisi hoc obtineatur
etiam inter christianos in saeculo viventes qui numerice centies superant
personas ecclesiasticas. Sed reformare vitam laicorum christianorum dif-
ficile erit nisi illis offeramus ad imitandum exempla servorum Dei qui
in saeculo et in eisdem conditionibus viventes, tamen se sanctificave-
runt.

Agricultoribus ergo imprimis ante oculos ponenda sunt exempla
Sanctorum agricultorum, operariis exempla operariorum, coniugatis
exempla illorum qui se in coniugio et per coniugium sanctificaverunt,
viris negotia publica exercentibus exempla virorum a publicis nego-
tiis ..."

Praeses card. RUFFINI: Rogo te, exc.me Domine, ut concludas
sermonem tuum piissimum! Certiorem te facio nos devotissimos esse
erga S. JToseph et omina proferre ut in Iugoslavia multos Sanctos fore
qui vitam degunt in mundo.

Orator: Faxit Deus ut hoc votum quantocius plene et perfecte adim-

pleatur! Dixi.

In textu scripto tradito: ' dicendo. * Hunc. ¥ fuere. ¢ possit.
® Deo gratias, in Ecclesia semper fuerunt et adhuc hodie sunt viri ac feminae

cuiuslibet status ac condicionis qui in ipso saeculo vitam heroicam ducunt. Essent
adhuc plures, si saepius illis de sanctitate sectanda - jnter ipsa negotia saeculi —
praedicaretur, si ad sequenda vestigia Christi crucifixi incitarentur, si illis semper
ductares spirituales praesto essent qui illos per viam perfectionis christianae mo-
derarent. Ex istis personis in saeculo virtutem heroicam exercentibus quam pti-
mum saltem aliquae ad honores altaris promovendac essent, ut christiani in saeculo
vete apta et sibi accommodata exempla virtutum imitanda haberent, Istis causis,
puto, prac omnibus aliis prioritatem esse dandam. Quod ut securius obtineatur,
secundum meam humillimam opinionem, duae novae sectiones in S. Congregatione
Rituum essent creandae. Una quae curaret causas Servorum Dei qui in sacculo
viventes in fama sanctitatis obierint, alia cui eadem cura incumberet quoad servos
Dei ex Ecclesia recenter erectis orfundos. Tali modo omnes christiani ubique ter-
rarum degentes revera haberent exempla apta ac sibi accommodata ad imitandum.
Si hoc fiat, fiducialiter sperare possumus quod cum auxilio gratiae divinae vita
christiana post hoc Concilium in tota Ecclesia efflorescet quodque mox novi sancti
in multo maiore numero quam aetate Concilii Tridentini ex omni statu et ex
unaquaque natione surgent qui Ecclesiam virtutibus heroicis illustrabunt et ita
toto mundo efficacissimum argumentum pracbebunt Ecclesiam Catholicam esse
vere institutionem divinam Deumque in illa etiam nostris temporibus mirabilia
operari.

23

Exc.mus P. D. ANTONIUS TEDDE
Episcopus Uxellensis-Terralbensis

Em.mi, exc.mi ac rev.mi Patres,

Veniam, si aliqua et ego audeo dicere, impetro: de cap. V, de anno
liturgico et de anno liturgico instaurando.” Totum cap. V coarctari
mihi videtur anxia sollicitudine austerae (vel potius rigidae) tabulae
chronologicae anni liturgici edendae. Quod extra rei naturam mihi vi-
detur. Etenim non tantum ad animi oblectationem et aridam contempla-
tionem mysteriorum SS. Trinitatis et mysteriorum Redemptionis gene-
ris humani sacerdotem populumque liturgia trahit, sed colloquium
inter Deum et homines inducit, ita ut ad puriores ac ferventiores animi
motus et ad optima proposita de moribus renovandis et de meliore
vita peragenda actio liturgica per actuosam participationem, gratia Dei
adiuvante, christifideles moveat.

Quod si animo semper in re liturgica praestare debet, instantius ur-
get cam de commemorando et fovendo cultu B. Mariae Virginis, Christi
Redemptoris hominumque Matris, agitur.

In cap. V de anno liturgico, pag. 190, linn. a 12 ad 17, mihi videtur
optandum ut, etsi agatur de prooemio ad instar annuae chronologiac
exarato, iam clarescat quanta cum fiducia salutem populorum ubique

81 (ID)

terrarum, per suavem et actuosum cultum B. Mariae Virginis, Sancta
Mater Ecclesia persequatur. Quare, post ‘verba, « cum gaudio contem-
platur », haec mihi humiliter videntur addenda: «ideoque ad amorem
Christi eiusque doctrinae fovendum cultus B. Mariae Virginis summo-
pere commendatur ».

Item in par. 1, in pag. 192, n. 84, sermo rigidior immo et aridior
videtur, ut fere tantum restrictivae normae traditac appareant, cum di-
citur: « festa sanctorum festis mysteria salutis recolentibus ne praeva-
leant », et infra iterum: « attamen festis ipsa mysteria salutis reco-
lentibus ne pracvaleant ». Quae cum ad coercendos non paucos abusus
merito dicantur, tamen cultum ipsum sanctorum quasi anxietate coer-
cere videntur. Audeo, igitur, humiliter proponere ut ita textus exare-
tur: « Festa sanctorum, cum mirabiliter fructus Redemptionis Christi
praedicent et hominibus bonae voluntatis opportuna praebeant virtutum
exempla imitanda, pia devotione recolantur ut ad eucharisticam pieta-
tem et mores secundum Christi praecepta renovandos trahant. Festis
igitur ipsa mysteria salutis recolentibus ne praevaleant. Qui cultus ita
peractus, per pastoralem sacerdotum zelum et operam, coetus populi
christiani ratio vitae in sanctitate et veritate erit, Plura autem... (et
reliqua) ».

Anxiore admiratione afficior cum hic de cultu B. Mariae Virginis
nihil dicatur. Cultus ipse B. Mariae Virginis videtur quasi praecaveri,
cum de B. Maria Virgine nullus explicitus sermo hic sit in bac pare-
grapho.” Humiliter mihi videtur, cum de anno liturgico agatur, optima
sedes haec non solum ad commemorandum sed et ad commendandum
et fovendum cultum, qui et cultus « hyperduliae » dicitur, erga B. M.
Virginem in numero distincto, his verbis, quae humiliter audeo propo-
nere: « Festa B. Mariae Virginis diligentiore catechetica praeparatione
pastorali assiduitate prachabita, ad amorem erga Iesum Christum et
omnium virtutum ac sanctitatis vitae cultum fovendum, quam maxima
devotione et liturgica solemnitate per annum recolantur ».

..." Christus Dominus, divinus ac amabilis hominum cognitor et
medicus, de cruce Beatissimam Mariam Virginem matrem suam nobis
matrem tradidit, nosque Beatae * Virgini Matri suae filios credidit ut
in viam salutis non tantum vi praeceptorum sed et suavi materna dilec-
tione traheremur, Ita Redemptionis et omnium salutis oeconomiam de
cruce, in qua victima peccatorum sed et iam Rex et Iudex (tremendac)
divinae maiestatis stabat,” Christus Tesus B. Mariae Virgini Matri
credidit, ex cuius assensu quodammodo Redemptio nostra pependit. In
Calvario monte velum templi scissum est, terra mota est, petrae scissae
sunt, sed fuxta crucem lesu stabat B. Maria Virgo, mater Iesu ac hu-

‘mani generis, suavissima amoris luce, mater refulgens. Et ex illa hora
humano generi, peccatis pessimis oppresso, per Virginem Matrem, in
caclum oculos levare et ad Christum humiliter redire fiducia suffulto
fas est. Quae humani generis Redemptorem peperit, ad redemptionem
genus humanum trahit suavitate sui amoris, Virgo Revelationis. Si quis
B. Mariam Virginem diligit, Christum diligit ...° Matris amor ad uni-
tatem familiac filios trahit...”

Praeses: Rogo, exc.me Pater, omnes episcopos esse praedicatores,
et praedicantibus non praedicatur. Propterea rogo te ut dicas senten-
tiam tuam de capitibus, quae sunt in controversia.

Orator: Breviter de cultu S. Iosephi® Ingravescente materialismi
et, ut aiunt, terrenismi periculo, cum omnes relationes vitae familiaris
et socialis ita videantur in diem hoc veneno imbutae ut ipsi christifide-
les incauto pede associationes adeant quae spirituales vitae rationes
minimi habent, immo et reiciunt, opportunum mihi humiliter videtur
commendare et fovere, auctoritate magisterii liturgici, cultum S. Toseph
opificis et sponsi B. Mariae Virginis. Cuius, igitur, commemoratio in
canone Missae et in litaniis maioribus continuo post invocationem B. Ma-
riae Virginis optatut.

S. Toseph, sponsus B. Mariae Virginis, vir justus...’

Humiliter igitur peto ut ..."" post peculiarem B. Mariae Virginis
commemorationem, haec verba adiungantur: « cultus vero S. Toseph,
opificis, B. Mariae Virginis sponsi, et Ecclesiac universalis patroni, sum-
mopere commendatur, ut unitas et indissolubilitas matrimonii christiani
omnesque virtutes quae familiae christianae propriae sunt, maxime fo-
veantur ».

Occasione data, mihi liceat adhuc humiliter petere ut ad anxietates
fugandas quae passim insurgunt, quam primum codex de re liturgica
edatur et promulgetur. Dixi.

In textu scripto tradito: * Brevis autem sermo meus erit.  * deest.  ° Ra-
tio haec est: * Beatissimae. ® exstabat. ® Si quis B. V. Mariam diligit,
viam veritatis adiit. Si quis B. V. Mariam diligit, facilius mandata Christi suae vitae
rationem facit. " B. M. Virginis amor et cultus ad unitatem fidei, caritatis et
regiminis sub auctoritate Romani Pontificis et episcoporum cum eo consentientium
suaviter trahet. Experientia pastoralis hoc edocet. Itaque quam generosissimis
verbis filialem cultum erga B. V. Mariam omnium gratiarum universalem mediatri-
cem haec Qecumenica Synodus commendet, cum in sui Magisterii studiis ac nego-
tits Reginam, Matrem et Magistram, ut in primo coetu Apostolorum, Virginem Ma-
riam in caelo Liturgiae stellam clarissimam invocat. Suavissima B. M. Virginis

intercessione apud Deum et ope amoris in hominum mente et corde suavissime
operantis, fiet unum ovile et unus pastor, cum Christo, cum Petro, & deest.
? opifex humilis, labotiosus, condicionis suae contentus, totus Divinae Providen-
tiae deditus et subditus, omni coetui operario, qui nunc temporis quam plurimum
vi sua in re sociali valet, exemplo atque praesidio erit, ut dum prospetitatem
oeconomicam persequitur, vitae aeternae consulere discat, ¥ in cap. V, pag. 192,
n. 84

24 :
Exc.mus P. D. RAPHHAEL GONZALEZ MORALEJO

Episcopus tit. Dardanius, aux. Valentinus

Em.mi Praesides, venerabiles Patres,

Cum caput de anno liturgico attingimus, necessarium duco vestrum
animum intendere in quaestionem, quae mea humili sententia, sed
et nonnullotum liturgicorum quos consului, magni momenti est. Est
enint aliquid in ipsa essentia liturgiae de guo adbuc nibil audivimus. Et
tamen secundum multorum sententiam oportet illud nitidiore in lumine
collocari.” Sacra nimirum Liturgia commemorativum characterem imzpri-
mis * habet, ut satis apparet initio huius capitis de anno liturgico," ubi
dicitur: « Sponsi divini opera salutifera, statutis diebus in anni de-
cursu, pia Mater Ecclesia sacra sempet recordatione celebrare conten-
dit »...*

Liturgia, praeterea, characterem habet eschatologicum, sicut patet
capite I huius schematis, par. 4, ubi Liturgia ipsa esse dicitur, « prae-
libatio illius caelestis Liturgiae, quae in sancta civitate Ierusalem, ad
quam peregrinamur, celebratur ».

Habet aliunde Liturgia characterem socialem, quem Patres nonnulli
rectissime vindicaverunt, quornm sententiis et argumentis ex toto corde
adhaereo.

Sed inculcandus ulterius est uuiversalis sew * cosmicus sacrae Litur-
giae character. Quod munus huic Sacrosancto Concilio potissimum com-
petere censeo, cum eo tempore celebretur, quo mirabundi audimus nova
in dies spatia aperiri et imminere iam iam videtur tempus quo alii
mundi, admodum nostro maiores, vestigentur, forsitan a creaturis in-
tellectu praeditis habitati.

En argumenta quibus propositio mea nititur.

a) Essentialiter in Liturgia continetur e in anno liturgico com-
memoratur © mysterium Christi ¢ saeculis " in Deo absconditum. Hoc
igitur mysterium Christi, non in sola Redemptione, sed in opere crea-
tionis quoque manifestatur; immo, revelatio nos docet primam illam

creationem, Deo sic volente, ordinari ad novam creationem a Christo
Domino perfectam. Mira ergo et stricta unione atque interdependentia
creatio universa adnectitur Christo, qui est imago Dei invisibilis, ut
ait divus Paulus ad Colossenses: « Primogenitus omnis creaturae, quo-
niam in ipso condita sunt universa quae in caelis et in terra, visibilia et
invisibilia, ..." » et inferius: « quia in ipso complacuit omnem plenitu-
dinem inhabitare, et per eum reconciliare omnia in ipsum, pacificans per
sanguinem crucis cius, sive quae in terris, sive quae in caelis sunt »
(Col. 1, 15-20; cf. etiam Rom. 8, 19-22; Eph. 1, 9-10). Redemptio
Christi, mysterium princeps et velut centrum Liturgiae, inseritur hoc
modo in mediam historiam, cuius praecipuum constituit eventum, uni-
versa hinc inde movens et illustrans, nam per ipsam ... consecratio
quaedam mundi wwmiversi ' perfecta est. Iam vero, in ipsa Liturgia,
cum redemptionem actu exerceat, patere debet mensura universalis vel '
cosmica eiusdem Redemptionis.

b) Haec reperiri iam possunt in Sanctorum Patrum doctrina,
quorum nonnulla testimonia a me collecta bac in lectione omitto."”

¢) Ecclesia, insuper, primaevis temporibus haec prae oculis ha-
bere videbatur, in ipso sacrificio eucharistico. Immo, in antiquioribus
eucharisticis orationibus in memoriam fere semper revocatur creationis
beneficium. Quae faciens Feclesia censenda est nihil aliud fecisse nisi
illam viam illamque rationem sequi quae per apostolos et per ipsum
Christum cum traditione iudaica connectebatur ..."*

d) Hodie, denique, etiam Litutgiae byzantinae fideliter sancteque
hanc cogitandi rationem servant, in ipso consecrationis momento, crea-
tionem universam evocando.

His omnibus perpensis, propono:

1. In prooemio huius capitis annus liturgicus appareat oportet
tamquam « modus providentialis quo Christus consecrationem totius
universi Incarnationis mysterio inchoatam protrahit ». Explicatio ca-
techetica huius textus conciliaris ansam facile praebebit ut in universa
Fcclesia foveatur atque illustretur, sensu vere christiano, haec conscien-
tia, ut ita dicamus, cosmica, quae hodie ubique diffunditur, ipsaque Li-
turgia apparebit hodiernis hominibus, « ea ratione quam tempora po-
stulant nostra ».

2. Intra annum liturgicum, sicuti commemoratur nova creatio a
Christo Domino in Redemptione operata, commemoretur ectiam #lla
prima in Christo creatio, omnis quidem creaturae, sed praesertim ho-
minis.'

3. Sensus huius commemorationis sit praecipue gratiarum actio pro
omnibus beneficiis a Deo per Christum et in Christo acceptis. Sic locum

aptissimum intra annum liturgicam habere poterit ille « dies gratiarum
actionis » qui multis in nationibus iam celebratus, passim generali plau-
su recipitur,

4. Opportunius ad hanc commemorationem appatet initium Adven-
tus: omnia enim tunc in sacra Liturgia creationem in mentem revocant
tanquam praeparationem ad Christi adventum, nos Incarnatione sua
recreantis.

Omnia argumenta quae proposui, non tantum caput de anno litur-
gico, sed etiam religuum schema de sacra Liturgia, ut patet, plus minus-
ve attingunt, nominatim capp. I, II et IV, ea tamen propriis concepta
verbis secretariatui tradam.'” Dixi.

In textu scripfo tradito: * summum momentum habet. Eo insuper adducor

verbis illis Romani Pontificis quae in inaugurando sacrosancto Concilio audivi-
mus: «..in praesenti oportet ut doctrina christiana, certa et immutabilis, cui
fidele obsequium est praestandum, ea ratione petvestigetur et exponatur, quam
tempora postulant nostra », Est autem hominum nostrorum temporum nosse se
non solum ad hunc parvum planetam, quem terram dicimus, pertinere, sed ad
cosmum universum a Deo conditum. Ipse Summus Pontifex feliciter regnans, in
Enc. Mater et Magisira, postquam asseruit adiuncta temporis Pii XII « funditus
viginti hisce annis conversa esse », ptimas huius mutationis causas adducit, nova
scil. inventa scientiarum et artium, et expressius « vias iam initas per quas ad sidera
feramur » (M. M. n. 47). Hanc igitur hominum nostri temporis altior conscientia,
quam cosmicam appellaremus, postulare videtur ut aliquid guod in Liturgia fun-
damentale duco, nitidiore in Iumine, ut decet, collocetur.  * deest.  ? (pag. 190,
linn. 1, 2, 3).  * et inferjus, linn. scil. 6 et 7, addit: « Totum vero Christi my-
sterfum per anni circulum explicavit... ». 5 deest, ® deest. T ab aeterni-
tate. ® omnia per ipsum et in ipso creata sunt; et ipse est ante omnes, et
omnia in ipso constant ».  ° (ut dicitur in Martyrologio Romano sub die 25 de-
cembris: « ... mundum volens adventu suo piissimo consecrare »). 19 deest.
B deest. 2 Ticeat mihi duos tantum principesque textus adducere: primum
S. Toannis Damasceni: « Benigna Patris voluntas in unigenito Filio universi orbis
salutem patravit (parkosmion soteriam); Benigna Patris voluntas in unigenito
Filio res universas colligavit. Nam cum homo minor mundus sit (mikrokosmos),
substantiae omnis tam visibilis quam invisibilis in se nodum ferens, hocque et illud
exsistens, revera hanc conditarum rerum cunctarum connexio fieret, ut sit Deus
omnia in omnibus » (Hom. in Transf. Domini, 18). Alterum textum ex martyre
S. Tustino, qui docet Dominum nostrum Tesum Christum Eucharistiam instituisse
« in recordationem passionis, ut simul gratias agamus, tum guod mundum et omnia
guae in eo sunt propter hominem creaverit, tum quod nos a nequitia, in qua fuimus,
liberaverit » (Dial. cum Triph., 41).  ** Apud S. Irenacum illa passim invenitur
cogitatio, nempe, in sacra Eucharistia « primitias creatjonis offerri ». 4 prima
omnis quidem creaturae, sed imptimis hominis in Christo creatio. 1* Quae
proposui reliquum schema de S. Liturgia, ut patet, plus minusve attingunt, nomi-
natim cap. I, IT et IV, Ea tamen, propriis concepta verbis, secretarfatui tradam.
1) In cap. I schematis, praesertim post par. 4, clarius atque pressius innuatur, et

quantum fieri potest, id verbis Divi Pauli et Sanctorum Patrum fiat, character co-
smicus S. Liturgiae, per quam homines, ope mysterii Christi, omnibus a Deo
creatis copulamur, sive illi tantummodo sint quos hucusque novimus, sive alii etiam
quos procedentibus saeculis repertum iri continget. 2) Ad cap, II, par. 37. Adda-
tur haec nota: « Cum commissio de reformatione facienda textus atque formulas
ditare intenderit, speciali modo illi Liturgiarum antiquarum et orientalium modi
considerentur, qui melius characterem cosmicum et connexionem operis Redemptio-
nis cum opere cteationis exprimant », 3) In prooemio cap. IV, post verba « ... et
pro singulis interpellet », haec vel similia verba adiici possent: « Hoc autem mu-
nus, etiam nomine totius creationis, piissimo Redemptoris adventu consecratae,
absolvit, idque non solum per celebrationem Eucharistiae... ».

Praeses: Nunc fit repositio Sancti Evangelii.
Secretarius generalis: Proxima sessio, feria IT quae sequetur, hora
nona.



